جــــريمة لــيلـــــة

التنـــــحي
                                                                     قصة و سيناريو و حوار
                                  خــالد بــدوى

              بسم الله الرحمن الرحيم 

وَلَكُمْ فِي الْقِصَاصِ حَيَاةٌ يَا أُولِي الألْبَابِ لَعَلَّكُمْ تَتَّقُونَ
                                                صدق الله العظيم

مشهد 1                                                                                 شروق \ داخلى 

                                            الفيلا الدكتور
صورة لفيلا الدكتور من الخارج تتجول

الكاميرة فى الحديقة بين أحواض

الزهور و تستقر على شجرتين الفيكس 

المكتوب عليهما واحدة زهران والأخرى 

جميلة .

                                                 قطع 

مشهد 2                                                                                  صباح \ داحلى 

                                                     فيلا الدكتور
ثم يصل التجول إلى غرفة النوم

سيدة مدبوحة مثل

الشاه و الدماء تسيل منها

تتحرك الكاميرا بين أرجاء 

الفيلا فى الردهة و تلك المقاعد .

ثم تستقر على دماء تسيل من

تحت الباب خارج الغرفة .
تقترب الكاميرة من وجه الدكتور الذى

يقوم على كابوس من نومه و صورة 

زوجتة القتيلة تطاردة .

ينظر إلى النتيجة معلقة على الحائط التاريخ

26 \ 1 \ 2012 م بعد الثورة بعام

                                                  قطع 

مشهد 3                                                                                    نهار \ داخلى 

                                                   فى الحارة 

عمال الفراشة يقومون بنصب 

الفراشة أستعداد للفرح يقف

شاب ثلاثينى يتلقى التحايا من

الأهل و الجيران .

                                        شاب           مبروك يا سيد .

                                        سيد            عقبالك يا أشرف شد حيلك كدا وغير 

                                                          مني .

يلتفت أشرف إلى البلكونه 

لفتاة تقف تراقب الحارة

جميلة الوجه شعرها

يعانق النسمة أشرف ينظر لها
يحمر وجهها خجلا و تغض

البصر ، يبتسم سيد 

                                 سيد                هى لسه راكبه دماغه .

                               أشرف             أعمل أيه بحبها والله بس وراها مش حسيبها

                                سيد               يا أبنى بطل كلام خايب هو انت داخل حرب

                                                  ،الحب هو عطاء متبادل و أسماء زى الوردة            

                                                    عاوزة حد يراعيها مش يكتم على أنفاسها .

يحاول الأنصراف         أشرف             بطل فلسفه ، رايح أشوف الفرقة تأخرت .

يضحك سيد                  سيد                 ماشى يا صاحبى .       
ترن الزعاريد فى شقة

فى الدور الثالث شقة سيد

السباك 

                                                    قطع 

مشهد 4                                                                                    ليلا \ خارجى

                                                      الحارة 

الفرح مقام على المسرح و مطرب يغنى

و راقصة تتماوج وسيد السباك

و زوجتة فى الكوشة و أشرف

و والده و عم بولس يلتقون بالمعازيم

يحضر شاب صعيدى يرتدى جلباب

ذو اكمام واسعه يحتضن أشرف

                                         أشرف          أبو المعارف لكل حاجه عارف 

يقهقه الأثنان                    أبوالمعارف         أزيك يا أستاذ أشرف أخيرا الدكتور

                                                           سيد عملها و أجوز .

مبتسما يمازحه                       أشرف         اه قعدت تقولة يا دكتور لحد ما صدق 

                                                          نفسه دلوقتى البيقولة يا سيد من غير 

                                                           دكتور ما بيردش عليه .

يقهقه الأثنان سويا يسلم ابو المعارف
الصعيدى على والد أشرف

و بولس أفندى ثم يصعد

للمسرح يلوح بيدة يحتضن

سيد و الأثنان فى قمة السعادة

                                                   قطع 

مشهد 5                                                                                   ليل \ خارجى

                                                     الحارة 

الفرح ، يجلس جابر يلف الحشيش و
 امامه على المنضدة بعض من زجاجات

البيرة يرمق أبوالمعارف

ببعض النظرات من على المسرح

يهمس لشخص بجوارة 

                                     جابر             مش دا الواد الى شغال فى فيله محسن

                                                          بيه .

يحدق النظر فيه الشخص

                                    الشخص          أه هو الصعيدى أسمه معروف .

يهز رأسة متوعده بالشر

                                       جابر           معروف ايه بس أسمه عرفه يا جاهل 

                                                        طيب هو ساب مكانه لمين .

الشخص يمسك بالسيجارة

                                   الشخص            أحنا مالنا سيبنى أعيش اللحظه .

                                     جابر              أه أنت عيش اللحظه براحتك وانا 

                                                         سيبنى أدور على لقمة عيشى .

ينصرف جابر خارج الفرح

يسمك بالهاتف يطلب رقم !! 
                                      جابر            ايوه يا محسن بيه ؟..
الفرح فى قمة توهجه .

                                                  قطع 

مشهد 6                                                                                     ليل \ داخلى

                                                    الفرح

أسماء بجوار مريان جالستان

و أشرف ينظر إلى أسماء 

تغض البصر عنه أسماء 

 تبتسم مريان                     مريان            خفى على الجدع شويه دا بيحيك
                                                        و شاريكى .

                                    أسماء             أعمله ايه بس قولته 100 مرة أنى 
                                                        منفعوش بس هو مش مصدق .

                                    مريان             أنت مفتريه .

ينعقد حاجبيها                   أسماء              بعد أحمد مش قادرة احب تانى 

                                                        تصدقى أمبارح لاقيت مين فى الميدان

                                   مريان             مين ..!

                                   أسماء              فاكره الدكتور زهران الزوجتة تقتلت
                                                        السنة الفاتت فى ليلة التنحى الراجل
                                                        حالته بقت صعبة ، ده عاشق حقيقى .

                                   مريان              اه مش هو دا اللى قالك أبقى تعالى

                                                         زورينى لم قابلتيه فى المشرحة .

                                  أسماء                أه هو بس للأسف انا مروحتش .

أم أشرف ترمق أسماء

بنظرات بُغض                 مريان               ماله بيكى الوليه دى .

                                   أسماء                فاكره أنى أنا السبب فى أن أبنها الحيلة

                                                          لحد دلوقتى متجوزش .

تقترب أم سيد منهما تحتضنهما

واحدة تليها الأخرى .

                                 أم سيد                عقبالكم يا بنات .

يضحكان سويا           

صوت المطرب يعلو فى

الفضاء 

                                               قطع 

مشهد 7                                                                                      ليل \ داخلى
                                                 داخل فيلا الدكتور  
يجلس فى البرجيلة فى الحديقة
متكىء بظهره للخلف يبكى

على مقتل زوجتة التى قتلت
منذ عام وحيدا يجتر الذكريات 

                                        الدكتور        هى دى نهايتى يا جميله وعدتينى و خلفتى
                                                        وعدك ، فاكره لم قولتيلى حتفضلى معاى 
                                                         لأخر العمر كنتى تقصدى عمرى ولا 

                                                         ولا عمرك .

أرتشف أنفاس متلاحقه من

سيجارته متعاقبة و سالت
دمعه من عينه و حرقتة 

سيجارة بين أصابعة ثم

قام غاضب يمسك بفأس يحطم شبكة

مياه رى الحديقة المياه تندفع إلى كل اتجاه .

                                                            قطع 

مشهد 8                                                                                      ليل \ داخلى 

                                          فيلا محسن بيه فى أكتوبر

دخل الحارس أبوالمعارف 
سعيد بعد أن قضى وقت جميل

فى فرح صديقة سيد السباك 

يغنى أغنية من التراث بلهجته

الصعيدية                         أبوالمعارف         عبد الرحيم يا قناوى يا محبوب النبى -
                                                           الناس تزورك مرة وانا أزورك سنوى -
                                                             يا بنت أدينى بوسه تحت السلم ظلام -
                                                            يا واد خدلك بوسه تعبانه و عاوزه انام -
يشعل مصباح الغرفة يجد محسن
جالس على سريرة فى غرفتة خارج
الفيلا التى تستعمل للحراسة . 
غرفة خاصة بها سرير وبعض لوزام

العيش و جلابيب ابوالمعارف تعلق

خلف الباب ، اشياء خاصة به .     
يرتجف                              أبوالمعارف        أعوذ بالله من الشيطان الرجيم .

يضحك محسن و يعتدل

فى جلسته                          محسن                أيه تخضيت ولا أيه .

                                   أبوالمعارف            مرحبا محسن بيه خير .

                                     محسن               خير : كنت فين .
متلجلج                          ابوالمعارف            كنت .. معزوم فى فرح .

ساخر منه                        محسن             فرح أه حاجه كويسه لو حاجه تسرقت من
                                                         الفيلا حضرتك حتعمل أيه .

                               أبوالمعارف           هو فيه حد يقدر يجيى هنا دا مبشوفش

                                                         الناس من الميعاد للميعاد .

يشير بأصباعة                محسن               دا أخر أنظار ليك بحذرك أنت عارف

                                                         أنا مستحمل قرفك ليه .

يهزر رأسة                  محسن                 رغم رحموريتك دى بس أنا بحبك و 

                                                       عارف أنك أمين وجدع و بتسمع الكلام 

                                                        لكن بقولك للصبر حدود دى مش عزبة 

                                                        أمك تسترمح فيها زى ما أنت عاوز .

ينعقد جبينه                أبوالمعارف            لو سمحت خلى كلامك معاى سيب الناس
                                                       فى حالها لو عاوزنى دلوقتى امشى أمشى.

ينصرف محسن             محسن               أنا الى أمشيك أنت ما تمشيش ...
يقف فى حجرته بعد أنصراف

محسن غاضب           أبوالمعارف           الله ينكد عليك يا بعيد نعمل كوباية شاى.

دار محرك السيارة         
                                              قطع  
مشهد 9                                                                                     ليل \ داخلى 
                                                   حديقة فيلا الدكتور

المياة تتناثر فى كل مكان 
فى الحديقة ملابسة مبتله 

و وجه محتقن يتخبط فى

الماء و الطين رمى بالفأس
من يدة ذهب إلى المحبس 

قفله و عاد إلى البرجيله 

بجسد مرتعش ألقاء بجسدة

الكهل يزئر كالأسد 

                                                    الدكتور           جميله انت فين يا جميله ؟ ..
 سمع صوتها خيال                             جميله              أيوة أنا هنا يا حبيبى .
وجدها فى الشرفة واقفه

طيفها يلوح له أبتسم

و قام مهرولا إلى الشرفة 

و الماء يتساقط من ملابسه 

                                                    قطع 

مشهد 10                                                                            نهار \ دخلى
                                             داخل فيلا الدكتور 

النتيجة 29 / 1 / 2013 م 

مرت ثلاث أيام على تحطيم
المواسير الدكتور مغطىء بغطاء 

ثقيل يشعر بالتعب الشديد يسمع
صوت جرس الباب يقوم يلف

جسدة ببطانية ينظر من الشرفة

يجد أسماء واقفه على الباب 

يلوح لها بيدة يدعوها للدخول

بأن تدفع الباب الخارجى و تدخل

دخلت إلى الحديقة تقف أمام

باب الفيلا الداخلى تشعر بالخجل و الرهبه 

يقف فى الحديقة بجسد مرتعش 
و شفتان مختلجتان

                                              الدكتور             أخيرا وفيتى بوعدك يا أسماء
                                              أسماء               ألف سلامة لحضرتك يا دكتور 

يدخلان إلى الفيلا و يقفل الباب

خلفهما 

                                              قطع 

\
مشهد 11                                                                                 نهار \ داخلى 

                                                داخل شقة سيد 

داخل غرفة نوم سيد 
يصرخ فى زوجتة                 سيد              أنا مضحكتش عليكى أنت قبلتى الوضع 

                                                          ده من الأول أيه الجرى .

                                      فرح              مش من حقى أبقى زى كل البنات يكون لى

                                                         شقه مستقله أمارس فيها حقوقى .

                                      سيد               أيه المانعك تمارسى حقك هنا قولتك الف 

                                                          مرة أمى مقدرش أسيبها لوحدها انتى 

                                                         عارفه أنها عيانة .
                                        فرح            بس ده ظلم .

يضحك سيد بسخريه               سيد             ظلم .. عجبى صحيح الختشو ماتوا
                                      فرح             الله يسامحك .

                                      سيد              ربنا يسامحنا كلنا تمسكنى يا أختى الكلام ده 
                                                         مش عاوز أسمعه مرة تانية فاهمه .

تبكى فرح زوجة سيد 
و ترمى بجسدها على السرير
يقصد باب الغرفة 
                                      سيد              و النبى ما تعملى أيه أبكى شويه واطلعى

                                                         جهزى الغدا .

ينصرف خارج الغرفة

يخرج يجد أمه و ام أسماء

فى صالة الشقة يسلم 

عليهما                           أم أسماء           أزيك يا عريس .

                                       سيد            أهلا يا خالتى عقبال ما نفرح بأسماء .

                                 أم أسماء            يا رب يا سيد البنت حظها مش حلو 

                                                       مش عارفة ليه .

                                    سيد              صلى على النبى يا خالتى أسماء دى وردة .
                                  أم سيد             رايح فين .
                                   سيد               رايح القهوة أشوف أشرف.

                                 أم سيد              مش حتتغدى .

                                   سيد               مش حغيب ساعة وجاى .

يخرج سيد                   أم أسماء            اكملك الواد أشرف عازوها بس البنت أدماغها 

                                                      ألف جزمه .

                                 أم سيد              ما تستعجليش عليها رزقها جاى دا نصيب .
تشخص ببصرها لأعلا 

                                أم أسماء           يا رب يا أختى 
                                           قطع
مشهد 12                                                                                   نهار \ داخلى 

                                                  داخل فيلا الدكتور 

الدكتور جالس على سرير
نومه يرتدى بيجامة 

تقترب أسماء بالأكل           أسماء           تفضل يا دكتور بالهناء والشفاء .

                                  الدكتور          تعبتك معاى يا أسماء ، اخبار خطيبك أيه .

                                   أسماء           الله يرحمه .

يشعر بالخجل                  الدكتور         أسف ولله مكنتش أعرف .

                                  أسماء           عارف حضرتك لم قبلتنى من سنة فى

                                                   المشرحة وقولتى أبقى زورينى كنت بستلم 

                                                    جثة أحمد و حضرتك بتستلم جثة زوجتك 

                                                   و من سنة ما طلعتش من البيت غير فى ذكرى

                                                   الأولى للثورة روحت أحتفل بيها هناك مكان ما

                                                   أستشهد فى الميدان .

                              الدكتور            الله يرحمهم جميعا .

                               أسماء             عجبك أكلى .
                             الدكتور              تسلم أيدك يا جميله .
تسمع خطاء الدكتور

فى أسمها و تتغاضى عنه

                                 أسماء             الله يسلمك يا دكتور ألف هنا وشفاء .

                               الدكتور            سورى معلهش مش قصدى .

متغاضيه                     أسماء              حضرتك عايش أزاى دلوقتى .

يظفر نفس عميق           الدكتور           لى أيام فى الدنيا ... 
                                أسماء              أولادك فين ما يسئلوش عنك .

                               الدكتور             أولادى مش محتاجينى محدش بيسأل

                                                     على حد إلا لم يكون محتاجه .

                             الدكتور               انا فى عيونهم قاتل والدتهم أنى أنا السبب

                                                     أنى جيبتها و لأختتم حياتى هنا فى مصر .

                              أسماء                يخص عليهم جابوا قلب منين .

                             الدكتور              أحسن كدا خليهم هناك على الأقل ضمنوا

                                                     العيشة السعيدة لهم و لأولادهم .

تحمل عنه خوان الأكل

و تذهب إلى الدخل          أسماء             دقيقة أجيب لحضرتك القهوة  
                                           قطع  
مشهد 13                                                                                  نهار \ داخلى 
                                                  داخل فيلا الدكتور

أسماء تقف فى المطبخ تغسل
الأوانى و تعد للدكتور قهوته

تخرح تحمل صنية القهوة 
إلى الصالة كان الدكتور 

حلق لحيته المهمله و خرج 

يرتدى روب مقلم 

جلس فى الصالة                 أسماء             ايوه كدا يا دكتور أيه الحلاودة دى 

                                   الدكتور             شكرا يا أسماء ما قلتليش ايه الفكرك

                                                         بى النهاردة .

                                    أسماء             يمكن زى ماقولة لحضرتك الأحتياج 

تعجب الدكتور                  أسماء             متستعجبش من كلامى حضرتك أولا 

                                                       زى ما قولتك انا مخرجتش بره الحارة من

                                                        سنة و ثانيا لقيت نفسى جايه لحضرتك

                                                       دافع غريب يدفعنى عايزه أتكلم معاك .

                                   الدكتور           خير فى موضوع شاغل دماغك

                                   أسماء              بس الوقت أتاخر فرصة تانية علشان

                                                        أنت عارف ماما بتقلق على .

يقوم الدكتور                  الدكتور             أستنى أغير هدومى و أجاى أوصلك 

                                   أسماء              لا متقلقش على حتصرف .

                                  الدكتور            عاوز اكمل كلامى معاكى .                                   

يدخل الدكتور إلى غرفة

نومه تنتظر أسماء

تجد صورة جميله على

الحائط تنظر إليها متعجبه

بها                               أسماء                 الله يرحمك 

                                                    قطع 

مشهد 14                                                                                نهار \ خارجى

                                      على المقهى عنبه فى الحارة 

 يجلس سيد مع أشرف على 

المقهى سيد عاقد الجبين

                                أشرف          مالك يا عريس مش عاويدك .

                                 سيد             لا مفيش بس بفكر .

                              أشرف            خير فى حاجه مزعلاك .

                                سيد             كل خير أن شاء الله .

                              أشرف          محتاج فلوس انا عارف أن الجواز مصاريفه كتير 
                               سيد              ما تقلقش جيب السبع ما يخلاش .

سمع صوت شجار نشب

خلف القهوة وضرب نار

  قاما الأثنان

مهرولان                     أشرف           دا صوت جابر .

                                سيد             سك على الشاى يا بقلظ .

بقلظ صبى القهوجى 

شاب ثمين جدا              بقلظ             هو جابر الله يلعنه فى حد غيرة بيعمل مشاكل 

                                               قطع 

مشهد 15                                                                            غروب \ خارجى

                                        بجوار شريط السكه الحديد

طرفان يقفان متحفزان للأنقضاض
فى حالة من التهأهب الطرف الأول
مجموعة من الشباب يرتدون جلاليب 
بيضاء و لحيه كثيفه و الجانب الأخر

وجوه متشردة يقودها جابر       جابر            بترفع على السلاح يا شيخ صلاح 
يقوم جابر بالحديث                صلاح           بأذن الله سوف أقتلك يا فاسد .

بصوت كله تحدى                  جابر           يا عم أنت بتحارب أبو جهل أيه جو الجهاد 

                                                         ده ، الأرض دى أوقاف ملك الحكومة

صوت تتدخل                      ص              صلى على النبى يا شيخ صلاح  و أنت
                                                         وانت يا جابر أهتدى شويه . 

                                     صلاح           لا يا جابر دى حقنا أحنا بس مكناش نقدر 
                                                        نخدها و جيه الوقت الحق يرجع لأصحابة .

                                     جابر             حقك أزاى بس هى عافيه 

                                     صلاح            مش عافية بس هى حرم المسجد ح نعمل 
                                                         مستوصف و دار  تحفيظ  قرآن .
                                      جابر           عداك العيب و أحنا عملينها موقف للعربيات
                                                       و تكاتك بنأكل منها عيش يبقى مين فينا أحق .
                                     صلاح             أحنا طبعا دى لله مش للبشر .

                                      جابر             الكلام ده متقولش لى أنا . 
                                    صلاح               قصدك أيه .

مشيرا بيدة                        جابر                عندك أهوه بيت ربنا حفظ فيه زى ما 

                                                            أنت عاوز و لو عاوز تعمل مستوصف

                                                            شايف العمارة دى بتاعتك روح و فر

                                                            منها ثمن أيجار شقه و أعمله مستوصف

الكل يعلن أعتارضة           صلاح                الله واكبر بعد صلاة العشاء لنا أجتماع

 أذن المغرب                                           آخر يا جابر .
                                   جابر                  بالسلامة أبقى أدعيلى .

يقترب سيد من جابر          سيد                  مالك و الحكاوى دى بطل مشاكل بقى . 
                                  جابر                  ناس غريبة الحته بتاعة الحكومة حطين
                                                          أيدنا عليها من زمان قبل الثورة بنسترزق 

                                                          منها جاى الشيخ قرد يخدها دلوقتى .
يهز سيد رأسة متعجب       سيد                  صدقت أم جابر أنك مش حتموت مقتول .
ينصرف سيد و أشرف       جابر                 جاهزين يا رجالة.

                                   ص                  معاك يا ريس .
                                  جابر                 الله يخرب بيوتكم الريس فى السجن .

يضج الجميع بالضحك 

                                            قطع 
مشهد 16                                                                                  ليل \ خارجى
                                                    داخل السيارة 

تقطع السيارة الطريق من منطقة 

مدينة السادس من أكتوبر

إلى منطقة شعبية بجوار 

مطار أمبابة بجوار سكة 
قطار المناشى 

                                   الدكتور             طيب و أنت رافضة الجواز من أشرف

                                                           ليه .

تشيح بوجها خلف شرفة

الزجاجية للسيارة 

                                  أسماء                مش حاسه انه يكون زوجى .

                                                        طريقة التفكير كل حاجه احنا فيها مختلفين

                                  الدكتور            فى ناس عامله زى اليانصيب منعرفش 

                                                       الجواهم إلا لم نعاشرهم .

                                  أسماء             بس الجواب بيبان من عنوانه و أشرف ده

                                                       متربى معاى فى نفس العمارة و قبل الثورة

                                                       كان موظف مرتشى .

                                 الدكتور             قبل الثورة كان فعل ماضى مش ح نحاسب 

                                                       الناس على ماضى .
                                 أسماء                أتمنى ،.. ممكن تنزلنى هنا يا دكتور .
                                الدكتور               أوصلك معلهش .

                                 أسماء                 مش حينفع .

                                الدكتور               أوصلك أولا أنا راجل كبير ثانيا انا الدكتور

                                                         بتاعك البيعالجك .

تتضحك أسماء              أسماء                للأسف محدش يعرف أنى عيانه و أشرف

                                                       أولهم لو قولته ح يهرب .

 تستمر فى السير حتى 

تدخل السيارة إلى الحارة

تنزل منها أسماء يقترب
أشرف مسرعا إلى السيارة 

                                                        قطع 

مشهد 17                                                                                 ليل \ خارجى 
                                                    داخل الحارة 

يمسك أشرف بدلاليب الدكتور 
ينهر أسماء                               أشرف          هو ده اليبترفضينى عشانه العجوز 

                                                                ده أيه عاجبك فيه 

سيد يقترب من أشرف 

يدفعة بعيد عنه                          سيد             أتجننت يا أشرف .

                                        الدكتور            فى أيه يا أبنى جرى أيه انت مين 

                                          سيد               ولا مواخذه يا بيه أحنا أسفين .

أسماء تسقط على الأرض 

مغمى عليها 

يقترب الجميع مهرولا 

اليها 

                                                      قطع 

مشهد 18                                                                                    ليل \ داخلى
                                                 داخل غرفة أسماء

يسمك الدكتور بمعصم 

أسماء يغرز الحقنة فى العرق

يكتب ورقة يمد بها إلى أشرف

                                           الدكتور             روح هات الدواء بسرعة .

يلتفت حوله ثم يسمك بالورقة

ويطلق ساقيه للريح 

                                        أم أسماء            بنتى ماله يا دكتور ح تموت .

                                         الدكتور            لا خير أن شاء الله شوية أجهاد .

 ام أسماء تبكى                    أم أسماء             و النبى يا دكتور قولى الحقيقة
                                           سيد             أصبرى شويه يا خالتى الصبر حلو 

                                        الدكتور           ممكن تخروجوا بره ، محتاج هدوء

                                          سيد              يالا بينا يا خالتى .

يدخل أشرف مندفع معه

الدواء                                 أشرف             أهوه يا دكتور تفضل .

يقوم الدكتور بأكمال علاجة

لها و أسماء نائمه مثل الملاك

فى عالم آخر 

                                                       قطع   

مشهد 19                                                                                  ليل \ خارجى

                                                     داخل الحارة

يصل الدكتور للسيارة و من
خلفه سيد و أشرف 

                                  الدكتور          محدش يزعلها و أخصوصا أنت يا أشرف

                                   أشرف           أنا ...!

                                  الدكتور           ممكن تركب معاى توصلنى خارج الحارة

                                    سيد              طيب متشكرين يا دكتور أشرف خلى بالك

                                                       من كلام الدكتور حطه حلقه فى أذنك .

يبتسم الدكتور لذكاء سيد

الدكتور أراد أن يختلى

بأشرف للحديث منفرد

                                  الدكتور             الدواء بأنتظام يا سيد وصى امها بكده .

تستقل السيارة أشرف

و الدكتور وتنصرف 

يقترب جابر من سيد 

                                    جابر              الله يرحمك يا عم توفيق الدقن أحسن من
                                                        الشرف مفيش 

يرمقه بنظرات سيد 

و ينصرف 

                                                  قطع 

مشهد 20                                                                                  ليل \ خارجى

                                                   داخل بيت جابر 
عجوز راقدة على السرير

أم جابر تنادى                           العجوز                  يا بنت يا صباح .

صوت من داخل البيت

القديم طابق واحد غرفتان

و صالة غرفة نوم لأم جابر

و أخرى لجابر وزوجتة                صباح                 نعم يا حماتى .

                                            العجوز               حمه تنفضك يا بعيدة طرشتى .

تظهر صباح إمراة متواضعه

فى جمالها                                 صباح              أيوه يا حماتى تؤمرى .

                                          العجوز               مش سمعانى يا بنت الفقرية .

                                           صباح               أوه و بعدين بنقول حاضر أوه .

                                          العجوز              أبنى جابر الوسخ مجاش لحد دلوقتى 

                                           صباح               لا لسه مجاش .

                                          العجوز               طيب هاتيلى أشرب بسرعة .

تذهب صباح غاضبة 

                                          العجوز               يا أنا يا الواد الحرامى ده .

صباح تقترب منها بكوب

الماء                                    صباح             مين ده الحرامى .

                                         العجوز            حرمت عليكى عيشتك يا بعيدة .

                                         صباح              طيب متشكره أجيبلك تتعشى .

                                       العجوز              شوف البنت أنا بأكل من فلوس 

                                                              جوزك الحرامى .

                                    صباح                   أسطوانة كل يوم أشتغلت أيه .

                                      العجوز               بتقولى أيه 

                                       صباح                تصبحى على خير .

تمد يدها تخرج كيس ملىء
بالنقود من تحت الوسادة تمسك

بالنقود تعدها                     العجوز              الله يرحمك يا سادات خلتنى بمرتب زى 

                                                            الموظفين .

                                                   قطع 

مشهد 21                                                                                  ليل \ خارجى 

                                                      امام فيلا محسن 

يقف أبوالمعارف يسمك

بخرطوم المياة يرش امام

الفيلا تقف بجوارة سيارة 

الدكتور زهران                   الدكتور               السلام عليكم .

                                 أبوالمعارف               وعليكم السلام تفضل أومر .

                                     الدكتور                متعرفش ..

يقاطعه                       أبوالمعارف                بتقول متعرفش مش عارف أنا مين 

                                                              أنا أبو المعارف لكل حاجه عارف

يبتسم الدكتور ينزل عن


السيارة                          الدكتور                  أهلا بيك عاوز سباك .

يشخص ببصرة للفضاء

                              أبوالمعارف                أيوة مفيش غيرة الواد سيد شاطر .

                                                            طيب تفضل يا محترم أشرب معاى

                                                            شاى لحد ما اكلمه لك .

                                   الدكتور                مستعجل 
                              أبوالمعارف               على أيه تفضل من البرد ده 

يبتسم الدكتور يدخلان 

إلى الحجرة يسمك أبوالمعارف

ببراد الشاى                أبوالمعارف              سكرك أيه يا محترم .

                                 الدكتور                 سكر خفيف . 

                              أبوالمعارف              حد بيشرب سكر خفيف دلوقتى بأكل

                                                          كل حاجه حلوه علشان تحلى مرارة الأيام .

يضحك الدكتور             الدكتور                 طيب ورش الميه فى البرد ده يبقى أيه .

                              ابوالمعارف              لا دى شغلانة الفاضى بيضيع وقته .

يضج الدكتور بضحك

                               الدكتور                   أنت من فين يا أبوالمعارف .

                            ابوالمعارف                من أخر الدنيا نجع حمادى .

                              الدكتور                   هى نجع حمادى أخر الدنيا .

                           ابوالمعارف                 هو انا كنت أعرف أولها علشان أعرف

                                                           أخرها اهو كلام .

                            ابوالمعارف                 خد شوية شاى عجب .

يمسك الدكتور بكوب 
الشاى                        الدكتور                  أنت بتشتغل أيه .

                           أبوالمعارف                 وزير .

يضج الدكتور بالضحك 

                                                  قطع     
مشهد 22                                                                                   ليل \ داخلى 

                                                  داخل شقة بولس 

مريان جالسة على الكمبيوتر

يدخل عليها ولدها              الوالد                  مساء الخير 

                                  مريان                  مساء النور يا بابا 

                                  الوالد                   لسه صاحية خافى على عنيكى من 

                                                           الكمبيوتر ده .

                                  مريان                  متخفش يا بابا أجيبلك تتعشى .

                                  الوالد                  لا يا بنتى مليش نفس .

                                 مريان                  حضرتك عاوز تقول حاجه .

يزفر نفس عميق يشعر

بضيق صدرة                 الوالد                حتى لو قولت خلاص كلامى ملوش لازمه

                                                         وقت الكلام أنتهى .

 تقوم من على مقعدها       مريان               يا بابا تعالى نحسبها بالعقل انا لو هاجرة 

                                                         مش ممكن أسيبك حبعتلك تعيش معاى 

                                                         هناك هو انا أقدر أستغنى عنك .

                                 الوالد                  بس أنا مش حسافر مقدرش أستغنى عن

                                                         بلدى حتى لو حبقى وزير هناك .

بضيق                       مريان               عاوزه أعيش فى بلد مفهاش عنصرية لا يوم
                                                        حد يحرق لى كنيسة و لا يكفرنى عاوزه

                                                        عيالى يتربو فى مجتمع متحضر.

                                  الوالد                خلاص كلامى مهلوش لازمة بس عاوز 

                                                       أقولك حاجه البلد الوحيدة المفهاش 

                                                       عنصرية هى مصر أقولك أمشى فى الشارع

                                                       لو عرفتى المسيحى من المسلم بشرط .
                                  مريان              بابا ....!

يقاطعها الأب منفعل         الوالد            أنا مش ح جبرك على حاجه بس أفتكرى كويس

                                                       حاجه وحدة بس ، أن مصر هى البلد الوحيد 

                                                       لتقول للمسيحى فيها صلى على النبى يصلى
                                                     و للمسلم مجد سيدك يقولك المجد لله عارفة ليه

                                                       أنه مصرى موحد بالله التوحيد أمن بيه 

                                                        المسلمين و المسيحين دى حاجه مستحيل 

                                                         تلاقيها فى أى مكان تانى غير مصر .
ينصرف الرجل يترك بنته

تبكى 

                                                 قطع 

مشهد 23                                                                                    ليل \ داخلى
                                                  داخل شقة أشرف 

يجلس أشرف و والدة على مائدة
العشاء ام أشرف تضع الأطباق 

والد أشرف                              حسين          أنت كنت بتتخانق مع الراجل ده ليه
                                           أشرف          بابا لا تخنقت ولا حاجه حتى أنا روحت

                                                             وصلته فى عربيتة .

                                           حسين           طيب يا ريت تعقل .

تسمع كلامهما تضع الطبق

على السفرة                         أم أشرف          تلاقى علشان المتسماش بنت سيدة .

يزفر نفس عميق يشعر بالضيق

                                         أشرف         مالها بس البنت انت حاطه نقرك من نقرها

                                                           ليه .

                                      ام أشرف          عارف أذا رضيت الهانم عليك و وافقت 
                                                            تجوزها تعيش دلدول وراها .

يقوم أشرف من على السفرة 

بعصبية                               اشرف           أوه تصبحوا على خير .

يرمق حسين زوجتة بنظرات 
غضب بعتاب                      حسين             الملافظ سعد ، وانا مخلف راجل مش 
                                                            دلدول ، يا وليه عيب .

يقوم خلف أبنة إلى غرفتة 

تهمس                              أم أشرف          والله محد مدلعه غيرك .

تمسك بالريموت كنترول

تتجه إلى التليفزيون              أم أشرف          أشوف العشق الممنوع دا بيت مجانين .

                                                قطع 

مشهد 24                                                                                    ليل \ داخلى 
                                              داخل غرفة أشرف

يسمع طارق على الباب

                                  أشرف              أيوه ، مين .

صوت والده                  حسين               انا يا أشرف .

                                 أشرف              تفضل يا بابا .

يدخل والد أشرف            حسين              عامل أيه فى شغلك 

                                 أشرف              الحمد لله كويس .

                                 حسين              بص من غير ما نخش فى تفاصيل انا

                                                     عاوز أقولك كلمتين من زمان .

                                أشرف              تفضل يا بابا .

                                حسين             بص يأ أبنى أنت ثمرتى فى الدنيا مليش غيرك 
                                                    أعرف أن الحب يكون بين طرفين لكن
                                                    لم يكون من طرف واحد يبقى حاجه تانية 
أشرف يريد الحديث 

يقاطعة حسين                                   مش عاوز أسمع منك حاجه ، حكايتك مع أسماء
                                                    يا أبنى بقت بايخه أوى ، أنا بقولك نفسى أشوف

                                                    حفيدى ياريت متحرمنيش من الأمنية دى 

                                                     تصبح على خير .

يظل أشرف فى مكانه باهت

الملامح ثم يتعصب يرمى

بالوسادة على الأرض 

                                    أشرف            بحبها و الله .

                                                 قطع 

مشهد 25                                                                                  ليل \ خارجى
                                                امام فيلا محسن 
يقوم الدكتور يحاول الإنصراف
يركب سيارتة                      الدكتور          متشكر يا أبوالمعارف على السهرة
                                                           اللطيفه دى .

                                 أبوالمعارف            يا ليله كحله انت بتشكرنى دا شرف لى 

                                                           أقعد مع حضرتك .

                                      الدكتور            بتكحلها ليه بس .

                                أبوالمعارف             والله كانت كحله بس لم جيت حضرتك

                                                            نورتها .

يضحك الدكتور             أبوالمعارف             ما تقلقش الصبح حيكون السباك عندك

                                     الدكتور              متشكر يا أبوالمعارف .

ينصرف الدكتور بسيارتة 

ينظر حوله يجد الصمت 

خيم على المكان يدخل 

لحجرته ثم يهمس 
                                   أبوالمعارف          أخرتها معاكى يا مصر الصبر يارب .
                                                 قطع 

مشهد 26                                                                                   ليل \ داخلى 
                                               داخل بيت جابر 

يدخل جابر يجد أمه جالسه 

على سريرها                      جابر           مساء الخير يا أمه .

تشيح بوجهها بعيد عنه 

                                أم جابر           يجى منين الخير من يوم ما خلفتك مشفتش
                                                    خير .

                                  جابر            أنت ما بتزهقيش ، سلام رايح انام .

                              أم جابر              نام نوم الظالم عبادة ، نامت عليك حيط .

ثم تسعل و تنادى يا 

صباح                      ص صباح            نعم .

                               أم جابر              نعامه ترفسك عاوزه أشرب .

ثم تكمل سعال 

تنتهى من الشرب أم جابر

تشعر بالراحه تتنهد         أم جابر          يا سلام لم الحاجه تكون حلال طعمها يكون 

                                                    حلو ، الميه من أيدك بتريحنى .

تبتسم صباح 

                                            قطع 

مشهد 28                                                                                  ليل \ داخلى 

                                            داخل غرفة جابر 

يدخل غاضب                       جابر              هاتيلى أتعشى .
                                       صباح             حاضر . 
                                      جابر              بسرعة جعان .

تذهب و تعود صباح يخلع

جابرعنه ملابسه                صباح             العلاج بتاع امك خلص .

                                     جابر              يعنى أعمل أيه ؟..
تتعجب                           صباح              شوف الراجل عازين غيرة طبعا .

                                     جابر             الصبح أجيب شريط تانى ، هى عرفة

                                                        أنك بتحطى البرشام فى الميه البتشربها .

                                   صباح             لا أوعى تغلط و تقولها أحسن تموت 

                                                        فيها .

                                  جابر                هى بتكلمنى أساسا دا سلام ربنا ما بترده 

                                                        على .

                                 صباح               أحسن .
يرمقها بنظرات              صباح               لا مش قصدى ، أحسن انها ما بتكلمش 
                                                       قصدى أنك بعيد عنها أحسن تغلط .

                                 جابر                طيب روحى يا أخرة بختى هاتيلى أتعشى

                                                        بقولك جعان .

تنصرف صباح للمطبخ

يتضجع جابر على السرير
يظفر نفس عميق 

                                  جابر               دى وليه لسانه متبرى منها .

                                                 قطع 

مشهد 28                                                                               شروق \ داخلى 
                                              داخل شقة سيد 

فى الصباح أستيقظ سيد يوقظ 

زوجتة فرح                          سيد           فرح قومى جهزى الفطار رايح الشغل .

تقوم تتثاوب تجلس                 فرح           شغل أيه بس يا سيد احنا كملنا سبوع جواز .

                                        سيد           أكل العيش مصلحة كدا فى السريع .

                                        فرح           طيب ..

                                        سيد            هاتيلى شطنة العدة .

                                        فرح           عدة أيه بس .

                                        سيد            عدة الشغل .

                                        فرح            نفطر الاول و نشوف موضوع الشنطة

                                                          ده .

ينصرف سيد للحمام 

ترتدى فرح الروب                فرح            بالذمة انا كدا عروسة .

                                               قطع 

مشهد 29                                                                                نهار \ خارجى 
                                               أمام فيلا محسن 

يصل سيد بحقيبتة الجلديه 
ثم ينادى                               سيد             أبوالمعارف .
يخرج له أبوالمعارف من

غرفتة مشمر عن ساعدية

                                 أبوالمعارف           دكتر سيد ؟.. 

يبتسم أبوالمعارف              سيد                 ابوالمعارف لكل حاجه عارف .

يحتضان بعضهما يضحكان 

                                   سيد                  أخبارك يا راجل .
                              أبوالمعارف             الحمد لله كويس أخبار الجواز أيه .
                                  سيد                   كويس ، فين الراجل الي عنده أشتغل ؟..
                             أبوالمعارف             د  زهران ده صاحبى و مش حوصيك 
                                                        عليه دا أنا لسه عارفة أمبارح بالليل بس .

يبتسم                         سيد                     وكمان بتصاحب دكاتره عيشتك أرتاحت 

                           أبوالمعارف                خمسة و خميسة ، الراجل من حالى قاعد

                                                        لوحدة و انت عارف أصحاب الهموم 
                                                        بيتجمعوا زى أهل الهوى كما قالت الست .

يضحك                     سيد                     طيب فين الفيلا دى .

                        أبوالمعارف                مستعجل قوى على الشغل .

                             سيد                     حد يقول للرزق لا دا يبقى بتر .

                        أبوالمعارف               حد يقول للمصلحة لا كلكم بتجمعكم المصالح 

                                                      يا بتوع مصر .

                           سيد                      مفيش وقت للمصاطب متلاقيش مصاطب 

                                                      عندنا أما بلدكم كل بيت قدامه مصطبة .

                       أبوالمعارف                 ياريت ترجع أيام المصاطب تانى ، أوه دا انت
                                                       ولد رغاى قوى قوى روح لراجل مستنى .

ساخر من لهجته 
                             سيد                     قوى قوى ، طيب سلام .

ينصرف سيد ابوالمعارف

يدخل لحجرتة يحضر 

خرطوم المياه و يرش 

                                                   قطع 

مشهد 30                                                                                  نهار \ داخلى
                                               داخل شقة أسماء
نائمه على سريرها فى حجرتها
أمها بجوارها على السرير 
                                    أم أسماء            كدا يا بنتى تخضينا عليكى .

                                     أسماء              حصل خير  يا ماما الدكتور زهران 

                                                          أوعى يكون جراله حاجه .

                                   أم أسماء             الله يبارك فيه بعد العمله معاه أشرف

                                                           مرديش يمشى ويسيبك إلا لم عالجك

                                                          واطمن عليك .

                                   أسماء                أشرف ده ولد متخلف .

                                أم أسماء               الجدع بيحبك يا بنتى .

                                   أسماء               حابته عقرب يبعد عنى أحسن ودينى 

                                                          مش حيصل كويس .

                                أم اسماء              أنت بتتبترى على النعمه الجدع شاريكى .

                                  أسماء               طيب ما دام أنت مسره حقوله على الحقيقة 
                                   الأم                أقطع لسانك .

                                 أسماء               أشرف لو عرف أنى عيانه بالقلب و منفعش

                                                       للجواز حيهرب .

                                  الأم                 مين قال أنت متنفعيش .

                                  أسماء             الدكاترة         

                                  الأم               هو سبحانه أداهم علمه وبعدين حتعملى العملية

                                                      وتبقى كويسه .

يسمعان جرس الباب 

تقوم الأم من مكانها          الأم                 أستنى لم اشوف مين .

                           ص أسماء               لو كان أشرف قولي انى نايمه .

تشيح الأم بيدها فى وجهها

معترضة 

                                                   قطع 

مشهد 31                                                                                  نهار \ داخلى
                                                   شقة أسماء 

اشرف على الباب تفتح

أم أسماء الباب                    أشرف            السلام عليكم يا خالتى .

                                    أم أسماء           وعليكم السلام أزيك يا أشرف .

                                     اشرف             أسماء عامله أيه النهاردة .

                                      الام               الحمد لله بقت كويسه .

                                     أشرف            الحمد لله .

                                      الأم               معلهش يا أبنى بس هى نايمه دلوقتى 

                                                         حقولها أنك سألت عليها .

يحاول الأنصراف              أشرف            طيب يا خالتى أنا فوق لو عوزتى حاجه .

                                     الأم               متشكره يا أشرف مش كفايه تعبناك معانا

                                                        أمبارح .

                                 أشرف                يا خبر يا خالتى وانا أطول أتعب لأسماء 

                                   الام                  متشكره يا أبنى ربنا يخليك .

ينصرف أشرف تقفل الأم

الباب                             الأم                  ربنا يهديكى يا أسماء 

                                               قطع 

مشهد 32                                                                                 نهار \ خارجى 
                               أمام المسجد بجوار شريط السكه الحديد

يجتمع الطرفان الشيخ صلاح
و جابر و رجال كبار السن

تحاول تهدئة الموقف            جابر             الأرض ملك الحكومة محدش له وصيه 

                                                         عليها .
                                    صلاح             بكرة أجيبلك ترخيص بناء مستوصف 

                                                         لو عاوز الموضوع يبقى رسمى .

                                      جابر            يا شيخ صلاح أنا هنا من زمان و الحته

                                                        دى بناكل عيش منها أشمعنا دلوقتى بتدور
                                                        أحلوت فى عنيكم ، أحنا حطين عليها أيدينا
                                                        و انت حضرتك كنت مشرف فى السجن.

يغضب صلاح                صلاح              شهدين يا ناس على قلة أدبه .

                                   جابر             هو الحق بيزعل ، كنت مسجون ولا بتصيف 
                                  صلاح               ظلم و انت عارف ..

                                  جابر                ظلم مش ظلم ما يخصنيش هو أنا قاضى .

يقوم صلاح منصرف 

                                    صلاح           لو عاوز الكلام يمشى رسمى بأوراق رسميه 

                                                       يبقى كل واحد يقدم ورقة قدام المحكمه .

                                   الناس             صلى على النبى يا شيخ صلاح و أقعد بقى .

                                   جابر              انا محكمتى عقلى و قانونى دراعى .
تتعالى أصوات الناس

و تتداخل                         ص              دى مش طريقة كلام يا اخوانا أهدوا شويه .
                                                قطع 

مشهد 33                                                                                    ليل \ داخلى 
                                                داخل فيلا الدكتور 

داخل حديقة الفيلا 
سيد يقوم بعمله تركيب 

المواسير الرى فى الحديقة 

                                    سيد          على فكرة يا دكتور أنا من سنتين جيت عملت

                                                    شغل هنا فى الفيلا .

                                 الدكتور          أه طاب كويس يعنى المكان هنا زبونك .

                                   سيد             بس مشفتش حضرتك قبل كدا .

                                 الدكتور          اه انا كنت مسافر أو مشغول فى العيادة .

                                   سيد             كانت هنا مدام جميله هى راحت فين 

تصيب الدكتور رعشة جسده

لم ينتبه لها سيد 
                                   الدكتور         انا حدخل أعمل تليفون .
                                    سيد             اه تفضل .

يدخل إلى البيت يجر أحزانه

المتثافلة 

                                                 قطع 

مشهد 34                                                                                  ليل \ خارجى 
                                                فيلا الدكتور 
يركب الدكتور السيارة        الدكتور           أركب يا سيد أوصلك   
                                     سيد              متشكر يا دكتور أتصرف أنا 

                                  الدكتور            تعالى يا أبنى أسمع الكلام .

                                    سيد               أخد تاكسى انا من أول الشارع ,
                                 الدكتور            انا مش حمل مناهده أركب .
تنطلق السيارة بهما           سيد                مكنتش أعرف أن الدنيا ضيقه أمبارح 

                                                      أقابلك صدفة و النهارة أجاى اعمل شغل 

                                                      عند حضرتك ، متزعلش من الواد أشرف

                                                      دا غلبان بس حبه لأسماء حيجننه .

يبتسم                           الدكتور           هى أسماء عامله ايه دلوقتى .

                                  سيد               الحمد لله البنت بلسم بس للأسف ملهاش حظ  .

                                 الدكتور            أروح أطمن عليها .

                                   سيد               الحارة تنور و الله بوجودك .
تقترب السيارة من فيلا محسن
يجدان ابوالمعارف يصرخ 

بصوت مرتفع 
                                    سيد              دا صوت أبوالمعارف .
                                  الدكتور            بيتخانق .

تقترب السيارة من الفيلا 

تقف ينزل منها سيد يحمل
حقيبة شغله و من خلفه

الدكتور 

                                                        قطع 

مشهد 35                                                                                  ليل \ خارجى 
                                                   أمام فيلا محسن 

ابوالمعارف يمسك بكيس زبالة 
بيدة و يصرخ                    أبوالمعارف       ناس وسخه كل يوم يعدى بعربيتة 

                                                          يرمى الزباله هنا و يجرى .

                                         سيد             مين ده .

                                   أبوالمعارف         بيه من البهوات التيوانى راجل وسخ 

                                                          كل يوم أشوفه أجرى وراه محصلوش .

يضحك سيد                        سيد               طيب وانت زعلان ليه .
                                  أبوالمعارف          زعلان ليه بالذمه دا سؤال .

                                    الدكتور             أهداء يا أبوالمعارف دا سلوك سىء 

                                 أبوالمعارف            دى قلة أدب والله 

يمازحه                          سيد                    طيب وانت عملى شيخ حارة أنت 

                                                            ليك غير مكانك .

                                أبوالمعارف              لو بنفكر بطريقتك دى عمرنا ما نتقدم

                                   سيد                     ماشى يا عم الوطنى .

نظرة أعجاب من الدكتور 

- مشيرا إلى سيد            أبوالمعارف            ونبى تسكت بشنطتك دى عامل زى عبده 

                                                           الجزماتى .

يضحك سيد                    سيد                      عبده الجزماتى مين ألى أنا شبهه .

                              أبوالمعارف                واحد كان بيجى يقعد عند الشجرة قدام

                                                             الباب بيصلح الجزم والشباشب ببيضه

                                                              و كوزين درة .

يقهقه                           سيد                         دا عندكم هناك فى البلد .

                                الدكتور                   بس كان أسمه سيد على أيامى وبيجى 
                                                              يقعد فى الحارة من 30 سنة .

يضحك                      أبوالمعارف                  طيب أهوه طلع أسمه سيد .

يضج الثلاث بالضحك 

يركب الدكتور السيارة         الدكتور               عاوز حاجه من تحت أجيبهالك معاى

                               أبوالمعارف               متشكر يا دكتور الله يكرم أصلك الواد 

                                                           سيد عمل الشغل حلو و لا سمعك كلام بس

                                 الدكتور                  زين ما اخترت .

تنطلق السيارة            أبوالمعارف                حرق دمى ألله يحرق دمه أقوم أجيب 

                                                            الخرطوم أرش شوية ميه 

                                              قطع 

مشهد 36                                                                                 ليل \ خارجى
                                                 فى طريق أكتوبر 
داخل سيارة الدكتور 

                                    الدكتور                 أنت سعيد بشغلك يا سيد 
                                        سيد                 الحمد لله كويس عايش .

                                    الدكتور                عايش ما كل الناس عايشه .
                                     سيد                   لا يا دكتور عايش يعنى مستور فى
                                                              ناس ميته بس عايشه .

متعجب من كلامه            الدكتور                  دا لغز .

                                    سيد                    لا لغز ولاحاجه عارف أصعب حاجه
                                                           على الانسان الحرمان لم تكون عاوز

                                                            أبسط  احتياجاتك و مش قادر .

                                 الدكتور                  أنت معاك أيه مؤهل .

                                  سيد                     معاى خدمة أجتماعية عالى .

                                 الدكتور                 بتقول أيه .
                                 سيد                     بقول الى سمعته حضرتك لا تتعجب فهنا
                                                           عجب العجاب و بعدين مفرقتش كتير 

                                                          زملائى الكانوا معاى و توظفوا لحد دلوقتى
                                                          مقطوع نفسهم فى الجمعيات بيحوشوا لسه 

                                                           مقدم الشقة .

                             الدكتور                   عارف يا سيد أحنا هنا بنهدر عمرنا على 

                                                        ثلاث أجزاء أولا بنتعلم غلط بنضيع عشرين

                                                        سنة من عمرنا و الجزء الثانى نكون نفسنا و 
                                                      نفتح بيت و بعد كدا نقعد باقى عمرنا ننحت فى
                                                      الصخر كيف نحافظ على هذا البيت، فى جزء
                                                   رابع مش ممسوح هو كيفية تتمتع و تحقق ذاتك .
                                                       فى بلاد بره الأنسان بيبتدىء حياته بالجزء

                                                        الرابع لأن الثلاثة الاولين بتوفرهم الدولة  .

                            سيد                     فى جزء خامس حضرتك نسيته كيفية أيجاد
                                                    عمل مناسب تحبه وتبدع فيه مش عمل وخلاص

                                                       95 % هنا بيشتغلوا علشان لقمة العيش بس

                                                       ده عمره ما يبنى اقتصاد بلد و تتقدم .

                            الدكتور                  البطالة و الجهل أفه هذا البلد .

تواصل السيارة سيرها على
أغنية أم كلثوم مصر تتحدث عن نفسها 
                                                   قطع 

مشهد 37                                                                                   ليل \ داخلى

                                                 داخل شقة اسماء

يجلس الدكتور ومعه سيد

أم اسماء ترحب بهم        ام أسماء         متشكرين يا دكتور فيك الخير والله دا أحنا

                                                    زرنا النبى النهاردة .

يبتسم                            الدكتور        أسماء عامله أيه 

                                    الأم            تمام زى الفل ، دقيقة وحده و هى جايه 

تخرج أسماء مبتسمه 

وجهها كالبدر                 الدكتور         الله دا احنا بقينا تمام خالص .

                                 أسماء             متشكره يا دكتور ما يحرمنى منك أبدا 

تلتفت إلى سيد                                    ، أزيك يا دكتور سيد 

يبتسم سيد                     سيد              دكتور أيه بس ، أذا حضر ماء بطل التيمم

                                                    الدكتور اهوه الي بحق وحقيقى أنا تقليد .

يضج الجميع بالضحك

يسمعون صوت طارق

على الباب تفتح           ام أسماء            تعالى يا أشرف تفضل .

يدخل أشرف متلجلج

فى الكلام                   أشرف             السلام عليكم انا شوفت عربيتك تحت قولت

                                                    أن حضرتك هنا .

ينظر سيد لمنظر أشرف

يضحك يلكذه اشرف

بقدمة                       أسماء              ماما انا قولت للدكتور زهران أن ماما أحسن 

                                                   وحدة بتعمل صنية بطاطس باللحمه المفرومه 

                                                    مش مصدقنى .

تقوم الأم فى تحدى 

                               الام              أنا ح خليه يحلف بأن عمره ما اكل قبل كدا .

يشيح بيدة معتذر         الدكتور           لا متشكر مش حقدر أكل .

                              أسماء            دى ماما تزعل أوى .

يجد الدكتور أصرار من

الجميع انه ينتظر العشاء

                              سيد              علشان يبقى عيش وملح .

                             أسماء             دا أنت حضرتك نورتنا النهاردة .

                             أشرف            الدكتور زهران راجل كله ذوق و الله .

تحاول أسماء ان تتجاهل
أشرف يتبادل الجميع النظرات 
                                              قطع                                                         

مشهد 38                                                                                 ليل \ خارجى

                                                    فى الحارة 

فى المقهى يجلس بولس 

و حسين يلعبان الطاولة 

يرمى الظهر بولس            بولس             أيه رأيك يا معلم .

                                   حسين             محظوظ و الله .

صوت صاحب المقهى       المعلم             الصوت يا جماعة اللجنه العليا الأنتخابات

                                                     حتقول أسماء المستبعدين النهاردة و المرشحين

يمازح الجميع       صبى القهوجى           هاصت و لاصت ورشحت نفسى ، ينفع يا معلم

                                                      أرشح نفسى .

                                المعلم               أنت تخرص و تغور تشوف الطلبات 

يحدق الجميع فى التليفزيون

صوت الرجل يقول أسماء

المرشحين العشرة                           أبو العز الحريرى ، أحمد شفيق ، حمدين صباحى  
                                                  عبد المنعم أبوالفتوح ، عمرو موسى ، محمد سليم

                                                  العوء ، خالد على ، هشام البسطويسى ، محمد 

                                                  فوزى ، محمود حسام ، حسام خيرالله 

                                                  عبد الله الأشعل .

انتهاء الرجل من قول

الأسماء و حدث ضجيج

فى المقهى أصوات تتعالى

                                                 دا حرام ، دا ظلم ، دى مطبوخه يا معلم 

                                                  قطع 

مشهد 39                                                                                    ليل \ داخلى
                                                    داخل شقة أسماء
ينتاول الجميع العشاء على
السفرة انتهاء من اكله

                               الدكتور            الحمد لله تسلم أيدك يا ام أسماء .

                                الأم                مكلتش لسه الطبق مليان قدامك .

                               الدكتور             والله انا ما اكلت من سنة الأكل ده تسلمى

                                 سيد                و الله يا دكتور خالتى دى يا بخت الي 

                                                      يجوز بنتها .
تتجه الأنظار إلى أشرف

الذى يزور يمد سيد

له كوب الماء             أسماء               انا الي حجوزة يكون زى الدكتور زهران

الزغطه تمسك بأشرف

يضج سيد بالضحك     الدكتور              ربنا يكرمك بالأحسن منى .

                              الام                  هى تلاقى زى الدكتور فين بس .

يقوم أشرف              اشرف                الحمد لله 

يضحك                     سيد                   الحمام قدامك اهوه .

يذهب أشرف للحمام

ينطلق الجميع بالضحك

                                                     قطع 

مشهد 40                                                                                    ليل \ داخلى

                                                         فى الحارة 

على المقهى يحدث ضجيجا

تليفون جابر ينظر للمتصل
يقوم يبتعد عن الناس             جابر             الو أيوة يا محسن بيه .

                                   محسن             جابر جهز الرجالة عندينا شغل كتير الفترة
                                                        الجايه .

                                     جابر              كله جاهز رهن الأشارة .

                                  محسن               طيب ممكن تعدى على بكرة مستنيك فى

                                                         الفيلا .

يقفل التليفون جابر

ثم يفتل شاربه 

يبتسم                               جابر              شكلها حتفرج .

                                                        قطع 

مشهد 41                                                                                    ليل \ داخلى 

                                                      امام فيلا محسن 

يقف الدكتور بسيارتة يقوم
ابوالمعارف مهرولا فى غرفتة

يتعثر بجلبابه فيسقط  يقوم مسرعا

للخارج                             أبوالمعارف           مين البره مين هناك 

                                      الدكتور                انا يا أبوالمعارف .
                                     أبوالمعارف           كنت فكرك الميتسماش محسن .
                                       الدكتور              سورى ، أنت كنت نايم ؟..
                                   ابو المعارف           صاحى تعالى بس ، كمل معاى السهرة .
                                      الدكتور               يكون معطلك .
                                   ابوالمعارف            معطلنى ، دا انا من الصبح بدور على
                                                              حد يقعد معاى والله لسه كنت فى بالى

                                                              كنت رايح أتمشى عليك بس أفتكرت 

                                                              أنك روحت مع سيد .

 ينزل الدكتور من السيارة

يتقدمة                          أبوالمعارف            تفضل دا أنت نورتنى تشرب شاى معاى 
                                   الدكتور                أشرب .

ينتقل الى الموقد             أبوالمعارف            أنت عارف يا دكتور انا بشرب شاى

                                                            قد أيه فى اليوم .

                                   الدكتور                اه اد أيه 

                                 ابوالمعارف             يجى 20 او 15 كوبايه اصله ده مش

                                                             كيف دا بعيد عنك دا زهق .

                                   الدكتور               و بعيد عنى ليه .

يقلب الشاى ويقترب منه   
                                أبوالمعارف             شوية شاى عجب .

يمسك الدكتور ببعض من التماثيل

مصنوعة من الجبس على هئية

اسد و طائر                   الدكتور            حلوه الأشكال دى أشتريتهم من فين !! ..
                             ابوالمعارف         لا أنا عاملهم شوية جبس بقين قولت وانا فاضى

                                                     كدا اعمل حاجه اصل الموضوع ده هواية من 

                                                     أيام البلد كنت بعمله بالطين على الترعة .

                              الدكتور              ما كنتش اعرف انى قاعد مع فنان تشكيلى 

يمازحه                  ابوالمعارف             دا انا العاوز أشكيلك .

يضج الأثنان بالضحك

                                                 قطع 

مشهد 42                                                                                    ليل \ داخلى
                                                 داخل شقة أسماء 
مريان صديقة أسماء 
يجلسان فى الحجرة 

مشغولة الفكر                 أسماء             معرفش أزاى قولت كدا أجوز حد شبهه .

تحدق بها                      مريان             انت بتحبى الدكتور زهران 
                                اسماء               انت أجننتى .

                                مريان               صدقينى انا بتكلم بجد .

                                أسماء               انا متعاطفة معاه علشان موضوع مراته 

                                                      و لقيت معاه حاجات كتير معرفتش

                                                      احس بيها مع حد تانى ، واخلاصة لمراته
                                                      وحدة يكفى .

                              مريان                أتمنى يكون بتتكلمى صح .

                             أسماء                  دا فى سن بابا الله يرحمه .

                              مريان                الحب ما يعرفش سن ، المهم كلها أيام و يردوا 

                                                     على فى موضوع طلب الهجرة .

                             أسماء                   لسه مصممة .

                             مريان                  مفيش حل تانى قدامى .

                             أسماء                   بس فكرى كويس .

                             مريان                  فكرة و بلاش كلام فى الموضوع ده علشان

                                                      عمك بولس خلاص خنقنى من الكلام فى

                                                      الموضوع ده .

                           أسماء                   على الله تخلى عندك دم و تعرفى ان الراجل 

                                                      بيحبك أد أيه عم بولس ده راجل عسل .

                           مريان                   طيب أخبار أشرف .

                           اسماء                   عادى لسه مُصر على موقفه منى .

                           مريان                  يا بنتى راجل شقته جاهزة و مؤظف حكومة 

                                                     و بيحبك بلاش تفكير بالرجعيه دى .

                        أسماء                     مش عارفه كلكم شيفنه بصورة وانا شيفاه 

                                                    بصورة تانية خالص مش قادرة أحس أنى 

                                                    ممكن يتقفل علينا باب واحد .

تنظر إلى ساعة يداها

تقوم                     مريان                 تصبحى على خير سلام عندى شغل الصبح .

شاردة الفكر           أسماء                  وانت من اهله .

                                             قطع 

مشهد 43                                                                                   ليل \ داخلى 

                                                       فى الحارة 
على المقهى يجلس سيد و أشرف

يقومان ينادى أشرف            أشرف           يا بقلظ تعالى خد الحساب .
يقترب صبى القهوجى           بقلظ             نعم يا أستاذ أشرف .

                                     أشرف           حسابك كام .

                                      بقلظ             خلى يا أستاذ أشرف 5 جنيه .

يمد يده له بالنقود                 أشرف           تصبح على خير .

يسيران فى الطريق             سيد              تصدق ان الدكتور زهران نسى يعطينى 

تجاه البيت                                           حساب الشغل وانا أكسفت أقولة .

                                    أشرف            تلاقى صنية البطاطس كتمت على أنفاس 

                                                        الراجل نسى نفسه ما أنت عارف أكل خالتك

يبتسم سيد                         سيد              مكنتش اعرف حكاية مراته و جيبت سيرتها 

                                                       لاقيت الراجل لونه تغير وسابنى ومشى بعيد

                                                        يتحايل انه حيعمل تليفون .

                                    أشرف            وانت تعرفها من فين .

                                      سيد             عملت شغل هناك فى الفيلا و الصدفة  

                                                       أبوالمعارف كلمنى روحت لقيت الدكتور

                                                       فى وشى بعد العملته معاه حضرتك كنت
                                                       مكسوف منه أوى .

                                    أشرف            بس الشهادة لله الراجل دا جدع أوى 

                                    سيد                هو قالك أيه لم ركبت معاه العربية 

يواصلان السير 

                                               قطع 

مشهد 44                                                                                    ليل \ داخلى 
                                                          داخل فيلا 

الدكتور زهران جالس فى غرفتة

يشعل سيجارة صورة جميله أمامه
يحدق النظر فيها ثم يقوم إلى دولاب
الملابس يفتحة يمسك بالفستان 

قديم لكن يحتفظ بشكله يضعه على

أنفه يشتم رائحته                      الدكتور          كنت أول هدية أشتريتك لجميله 
                                                            مكنتش أعرف أنك أطول منها عمرا 

                                                            حاجات كتير اوى ماتت مع جميله 
                                                            أهم حاجه أن الدكتور زهران بقى 

                                                             بقايا أنسان .

تنساب دمعة من على خده 

يتذكر أسماء ثم يهمس

ثم أتضجع على سريره اغمض

جفنه ثم يهمس 

                                        الدكتور           أوه نسيت أعطى سيد الفلوس 

                                                            بكرة أول حاجه أعملها الصبح 

                                                  قطع 

مشهد 45                                                                                 شروق \داخلى 
                                                     داخل فيلا 

الدكتور نائم على سريره مغمض
العينين تقترب منه يد جميله 

توقظه من نومه                  جميله            قوم يا حبيبى ح تتاخر على العيادة

                                     زهران          الساعة كام سيبينى أنام شويه .

                                     جميله            قوم بلاش كسل.

                                    زهران           حاضر .

  ثم تقترب تقبل جبينه         جميله             أنزل أسقى الورد لحد ما حضرتك تاخد 

                                                        دش و نفطر فى الجنينه .

يضع الدكتور يده على جبينه
لم يجد شىء يقوم جالس بسرعة 

يجد نفسه بيحلم ثم يهمس يصتدم

بالواقع                           الدكتور         الحديقة بتوصينى على الحديقة .

يقوم يرفع عنه غطائه 

                                                  قطع 

مشهد 46                                                                                 نهار \ خارجى 
                                                     فيلا الدكتور 

يقف فى الحديقة يسمك بالخروطوم
يضعه فى حوض الزهور ثم يفتح

الرى بالرش على الجانب الأخر

من الحديقة فى سعادة مفرطه
وطيف جميله حوله يحدثه           جميله          متكترش الميه فى الحوض ده 
                                          الدكتور        ليه .

                                         جميله           مش شايف على الورق بقع مائية و لونها 
                                                           بني داكن دا دليل على كثرة الرى .
                                        زهران          انت نسيتى أنى فلاح أساسا ..
يضحك حتى تظهر نواجذه

                                       جميله             هات المقص شجر الفيكس عاوز يتقص

زهران يسير يتماوج يتراقص

يغنى يبحث عن المقص           زهران          الورد جميل. جميل الورد الورد جميل وله  

                                                          اوراق .. عليها دليل من الاشواق اذا اهداه
                                                          حبيب لحبيب .. يكون معناه وصاله قريب.
                                                          شوف الزهور واتعلم .. بين الحابيب نتكلم
                                                           شوف .. شوف .. شوف الزهور  واتعلم .
يتراقص بطريقة سعيده ، أسماء واقفه
خلف بوابة الحديقة تنظر للدكتور
تنساب الدموع من عيناها على

حال الدكتورالذى يعيش مع طيف
جميله تجفف دمعها تقترب منه 

                                            أسماء            صباح الخير يا دكتور 

يشعر الدكتور بعنصر المفاجئة

يسقط المقص من يده متلجلج

                                          الدكتور            صباح النور يا جميله ...

تواصل بكائها أسماء                 أسماء              حرام عليك نفسك يا دكتور .

يذهب الدكتور يجلس فى 

البرجيله صامت عبوس

الجبين 

                                                       قطع 
مشهد 47                                                                                  نهار \ داخلى

                                                       داخل شقة أسماء 

تجلس ام أسماء فى ردهة 

الشقة تقشر بطاطس 

ثم تتوقف شاردة بذهنها

                               أم أسماء          ربنا يوفقك يا بنتى و الدكتور يوافق يعملك 

                                                   العملية و يجعلك فى كل خطوة سلامة 

                                                    و يشفيكى .

يقطع خلوتها صوت

صراخ فى شقة سيد 

تقوم مسرعة تصعد درج

السلم إلى الطابق الأعلى 
                                  ص سيد          فى ستين داهيه .

                                                   قطع 

مشهد 48                                                                                  نهار \ داخلى

                                               داخل شقة سيد 

فرح زوجتة تصرخ                    فرح          بتضربنى يا سيد علشان أمك 

يحاول ضربها مرة أخرى             سيد           و أكسر رأسك كمان .
تقترب منه ام أسماء تمسك

بمعصمة                              أم أسماء        صلى على النبى يا أبنى جرالكم أيه

                                                           تحسدتوا .

                                          فرح            أنا ليا ناس حيجيبقولى حقى .

                                           سيد           مش عاوز أسمع صوتك عاوزة تروحى 

                                                        لامك بالسلامة عاوزة تقعدى بيتك ومطرحك

                                         فرح            شايفه بيطردنى 

                                       أم أسماء         هو طردك انت بتكذبى .

                                        فرح              اه كلكم على أنا غريبة فى البيت هنا أنا 

                                                            رايحه لأهلى .

أم سيد جالسه بعيدة على مقعد

تقطر عيناها بالدموع 

تقترب منها ام أسماء         ام أسماء           بتبكى ليه صحتك خليها تغور فى ستين داهيه

تخرج فرح من غرفتها معها

حقيبتها تقصد الباب ثم تنظر

إلى أم سيد                       فرح               أستريحتى انا ماشيه أهوه اشبعى بالشقة 

                                 أم سيد              روح يا أبنى وصلها متخلهاش تمشى لوحدها

                                   سيد                خليها تغور فى ستين داهيه دا حاجه تقرف 

تقترب أم أسماء من سيد 

تدفعه للخارج                أم أسماء            اعمل بأصلك و روح يا أبنى وصلها أسمع 
                                                        كلام امك .
ينصرف سيد خلفها            سيد               على باب الشقة أستنى متفرجيش علينا الناس

ينزل خلفها 
                                                   قطع 

مشهد 49                                                                                  نهار \ داخلى
                                                   داخل شقة سيد 

تعود ام أسماء لأم سيد 
                              ام أسماء            انت بتبكى ليه دلوقتى صحتك يأ اختى انتِ
                                                    صحبة مرض مش حتنفعك فرح ولا غيرها .

تجفف دموعها             أم سيد              البنت غلطت فى بتقولى أنى أنا بخرب عليها
                                                     عاوز تاخد سيد وتمشى و تروح شقه لوحدها

                               أم أسماء            سيد قالها أيه ..؟؟ 
                               أم سيد              رفض ولم علت صوتها على بتقولى أنى انا 

                                                     عاوزه أخرب عليها قام ضربها .

                             أم أسماء              تستاهل بنات ناقصة ربايه صحيح هو سيد

                                                     ينفع يسيبك و الواد الصراحة محترم و روحه

                                                     فيكى .
                             أم سيد                 مكنتش عاوزه أكون سبب فى مشكله بينهم 

                           ام أسماء                هو أنت عملتى حاجه هى الجايه بزعابيبه

                                                      بتقول لشر أشتر خليها تتربى الواد سيد 

                                                      طلع راجل من ضهر راجل .

                                                      عرفتى تربية كويس مش عيل خيخه 
تضحك ام سيد         أم سيد                    والله انت رايقه .

                                              قطع 

مشهد 50                                                                                  نهار \ داخلى 
                                                 داخل فيلا الدكتور 

يجلس الدكتور من امامه أسماء

بعد صمت دام لدقائق              الدكتور           ازيك يا أسماء عامله أيه دلوقتى 
                                        أسماء             الحمد لله أنا كويسه .

                                       الدكتور           طيب الحمد لله يا رب ديما .

                                       أسماء              كنت جايه ليك فى خدمة .

                                       الدكتور            نعم .

                                       أسماء             عوزاك توفى بوعدك معاى .

متعجب                              الدكتور            أى وعد ده .

                                       أسماء               فى وعد كان من سنة ان حضرتك 

                                                             حتعملى العملية .

                                     الدكتور              من سنة جميله تقتلت و تقتل معاها 

                                                            الدكتور زهران القدامك ده ظل  

                                                          يعنى ملهوش وجود ، انا يا أسماء أيدى
                                                           بتترعش و مينفعش أمسك مشرط .

                                      أسماء              يعنى بتتخلى عن مساعدتى .
                                     الدكتور            مش بتخلا عنك بس مقدرش ؟ .
                                     أسماء              واناعلى يقين لو فتحت العيادة ورجعت

                                                          تمارس شغلك حترجع زى الأول .

يضحك الدكتور                الدكتور              العيادة و امارس طيب أقول للمرضى 

                                                           حكايتى مع جميله أصل مفيش فى رأسى

                                                          غير حكايتى معاها خلاص العلم تبخر .

تقوم أسماء                     أسماء                 متشكره يا دكتور يخسارة كنت انت املى

                                                          الأخير لكن خلاص مفيش فايدة .
                                    الدكتور             فيه دكاترة كبار واشطر منى .

تنظر له بعينين بارقتين

بالدموع                         اسماء                بس للأسف مفيش غير زهران واحد بس .

يقوم الدكتور ينصرف 

للداخل                           الدكتور              أستنى خمسة ورجعلك .

تنظر إلى الحديقة كل شىء

صامت تقلب بصرها 

                                                  قطع 

مشهد 51                                                                                 نهار \ خارجى

                                                      سيارة الدكتور 

تقطع الشوارع تجاه الحارة

صاد الصمت منذ ان خرج 
من الفيلا                        الدكتور             ساكته من وقت ما خارجنا .

                                   أسماء               أقول أيه .

                                  الدكتور             أعذرينى يا أسماء غصب عنى 

                                  أسماء                لا عادى يا دكتور ممكن حضرتك تنزلنى

                                                         هنا .

                                 الدكتور              خليكى أنا رايح لسيد .

                                 أسماء                لا معلهش رايحه أشترى حاجات لماما الله

                                                         يسامحها .

تتوقف السيارة تنزل 

أسماء يواصل سيرة

الدكتور 

                                                  قطع 

مشهد 52                                                                                نهار \ خارجى

                                                 داخل الحارة 

يصل الدكتور بالسيارة يجد اطفال

يلعبون ينادى على أحدهم يمسك      الدكتور           أسمك أيه يا حبيبى .
بدمية بيده                                 الطفل             احمد جابر .

                                            الدكتور             سيد السباك ممكن تندهله .

                                            الطفل              لا مش فاضى بلعب .

أخرج من جيب بنطلونه ورقة 
نقدية تحمل فئة عشرة جنيه         الدكتور            خد دى و روح شوفه و هات اللعبه دى

                                                               علشان اضمنك .

امسك الطفل بالنقدية                  الطفل              طيب حاضر .

اطلق الطفل ساقيه للريح 

الدكتور امسك بالدمية يقلب

فيها يحدق النظر إليها 

عاد الطفل يلهث                      الطفل             مش موجود .

                                        الدكتور            ابوك بيشتغل .

                                         الطفل              منجد .

                                        الدكتور             تبيع العروسة دى .

                                        الطفل              تشتريها بكام بس أوعى تقول لبابا .

اخرج الدكتور عشرون جنيه     الدكتور           لا متخفش .

وألقاء بالدمية فى السيارة           جابر              يا وله يا أحمد بتعمل أيه .
هنا سمع أرتعد الطفل               الطفل           دا بابا أوعى تقولة يا عموا انى 

                                                            بيعت لك العروسة .

                                       الدكتور           لا متخفش بس اوعى تقول أنت .

يقترب جابرمن الدكتور          جابر               أزيك يا محترم .

                                      الدكتور             الحمد لله .

                                       جابر                الولد ده عاوز منك أيه .

                                      الدكتور             انا العاوزه يندهلى سيد السباك .
ينصرف الطفل خبىء فلوسه 

فى جيبه وانصرف               جابر              حضرتك عاوزه فى أيه .

                                     الدكتور             ليه فلوس شغل .

                                     جابر               سيد ده بتاع كلام بس تلاقى قالك أنه خبير 

                                                           قعد صدعك من الكلام .

يضحك                           الدكتور            لا دا قالى أنه مسمينه الدكتور .

ضحك                              جابر             مش قولتك بيبيع كلام بس .
                                  الدكتور             انا عاوز منجد تعرف حد .

ضحك                            جابر               أنا منجد 
                                 الدكتور               صدفة سعيده طيب ممكن اخد تليفونك .
                                             قطع    
مشهد 54                                                                                    ليل \ داخلى 

                                          داخل مكتب محسن 

يدخل جابر يسلم على محسن 

                                       جابر           أزيك يا بيه أخبار حضرتك .

                                     محسن           كويس تفضل اوقعد .

يجلس جابر                       جابر             خير . 
                                    محسن            طبعا خير وانا بعوزك غير فى الخير .

                                      جابر            وانا تحت أمرك .

                                   محسن             موسم الدعاية الأنتخابية بداء .

                                     جابر             المطلوب .

                                 محسن              بص دى قائمة بأسماء المرشحين ومكان

                                                        المؤتمرات اليحيعملوها و الباقى حقولك

                                                        على مكانه لما اعرف .

                                  جابر               مفهمتش دورى أيه .

                               محسن                دورك خد دول الاول علشان الكلام يحلى .

                                 جابر               كام دول .

                               محسن               150 الف جنيه مصاريف حقولك على كل
                                                      حاجه فى وقتها عاوزه شتيمه وضرب
                                                      اهانه لكل مرشح مش عاوز مؤتمر ينجح .
يضع يده على النقود 

يتحسسها                      جابر              لو عاوزنى نخطفه معنديش مشكله .

يضحك محسن              محسن             لا مش لدرجة دى بس أنت جهز رجالتك .

                                 جابر              رهن الأشارة .

                                                   قطع 

مشهد 54                                                                                    ليل \ داخلى 

                                                 داخل فيلا محسن

يجلس أبوالمعارف يعد الشاى

صوت و نور مصباح سيارة أمام الفيلا 

يقترب أبوالمعارف من السيارة

يجد محسن ومعه رجالة           أبوالمعارف         حمد لله على السلامة يا بيه .

يفتح البوابة تدخل السيارات

الثلاثة                                   محسن            خليك صاحى لو أحتجتك حنتهلك 

                                         أبوالمعارف         حاضر يا بيه 

ثم يهمس                                                   الله يلعنك يا بعيد يقلق راحتك .

تقف السيارات امام الفيلا وينزل

منها الرجال صناديق            أبوالمعارف         أيه ده أكيد الراجل ده شغال فى الممنوع

                                                             الله يخرب بيتك يا بعيد .

يدخل إلى حجرته               ابوالمعارف           اعمل كوباية شاى لم أشوف اخرتها مع

                                                              أبن الكلاب ده .

يقوم يشعل موقدة 

ثم يقوم يدور فى الحجرة

                                 أبوالمعارف            طيب وبعدين حتقعد لحد ما تيجى الحكومة 

                                                           تقبض عليك و الحرامى وشيلته تقول مالي

                                                            ولا حد يعرفك تروح فى الرجلين ، هو

                                                          منبه على مدخلش الفيلا من الداخل أحرص

                                                           من بره والجنينه محدش ح يصدقنى .

يدور فى الحجرة الشاى يفور

يطفىء نار الموقد 

                                                    قطع          

مشهد 55                                                                                   ليل \ داخلى
                                                  داخل شقة اسماء
تجلس متضجعه فى غرفتها 
الدموع تنساب من على خدها
تمسك بصورة احمد الشهيد 

حبيبها الذى توفىء فى الميدان

أيام الثورة                           أسماء          سيبتنى ليه وحدى محدش كان عارف 
                                                         سرى غيرك محدش كان حيتحمل 
                                                         مرضى غيرك .
تقتحم أذنها ذكرى أصوات متداخله

صوت الدكتور                                      فى رجالة زى اليانصيب متعرفهاش 

                                                        إلا لم تعشريها ، 

 أسماء تهمس                  أسماء               وانت يا دكتور أخرة البيتعمله دا أيه 

                                                         بتترعش أيدك و خايف تواجه الحياة بعد 

                                                         جميله مراتك لحد أمتى .
 تسمع صوت طارق على

الباب تدخل الام               أم أسماء            قالك أيه الدكتور 

                                    أسماء              الله يسامحك انت السبب يا ماما .

                                 أم أسماء             ما وفقش صح فى دكاترة كتير غيرة .

تضحك أسماء ساخره         أسماء              هم يضحك و هم يبكى .

                                 أم أسماء              قصدك أيه 

                                    أسماء               روحى نامى يا أمه .

                                                  قطع 

مشهد 56                                                                                    ليل \ داخلى 

                                                 داخل شقة اشرف
ام أشرف تقوم بتجهيز ملابس
أبنها يدخل عليها                    أشرف            مساء الخير يا ماما 

                                          الأم              مساء النور هدومك أهيه علشان الصبح

                                                            رايحه مشوار بدرى .

                                       أشرف             تسلمى يا احلى أم فى الدنيا .

                                         الام               لو انا زى ما بتقول صحيح تسمع كلامى

                                                            تسيبك من بنت سيدة .

                                      أشرف              أوه يا امه الحنقوله نعيدة فى الموضوع ده

                                         الام            عقلك فى رأسك تعرف خلاصك  انا شايفه

                                                           البنت ما تنفعكش .

يجلس بجوارهما حسين والد

أشرف يسمع كلام زوجتة

يبتسم                               حسين            و له فى خلقه شئون يا وليه أهمدى .

                                      أشرف            حبيبى يا بابا .

                                       الام              والله ما حد بوظلك مخك غير دلع أبوك

                                      أشرف           طيب ألاقى مين أغلى من بابا وماما أدلع

                                                          عليهم .

                                       الأم              بكش مختش منك غير بكش يا بنى براحتك

                                                          ربنا يسعدك .

يضحك أشرف ويقبل جبين 

أمه 

                                              قطع 

مشهد 57                                                                                    ليل \ داخلى
                                                 داخل فيلا الدكتور 

يسمك بالدمية بعد ان

ابتاعها من الطفل أبن

جابر نائم يقلب فيها يهمس
                                  الدكتور        سيبينى فى حالى يا أسماء متفتحيش جروح

                                                    بحاول أن أنساها ، لسه على دين فى رقبتى 
                                                    لجميله لم أسدد و بعدها ابقى أدور على حياتى 

                                                   طيب أزاى أقدر اعيش و القتل جميله لسه عايش

                                                    سعيد بأى وش اقدر أفتح العيادة و امارس
                                                    حياتى الطبيعية .

                                                    قطع 

مشهد 58                                                                                شروق \ داخلى 

                                                   امام بيت جابر

ام جابر جالسه أمام دارها 

تستقبل الشروق بعد أن 

أخرجتها صباح تتوكىء

عليها                              ام جابر            بس قعدينى هنا .

                                    صباح             عاوزة حاجه رايحه أودى أحمد المدرسة 

                                   ام جابر             لا بس خدى هاتيلى فطار معاكى .

تنتظر لاتمسك بالنقود

                                   صباح              هاتى خلاص مفيش فايدة .

يمر أشرف مهندم الهيئه

تراه أم جابر                  أم جابر             خد يا واد يا أشرف ماشى كدا من غير

                                                      ما تصبح على .

يهمس                        أشرف              يا رزاق يا كريم يا فتاح يا عليم على الصبح

                               ام جابر              بتقول أيه .

                               أشرف                بقولك صباح الخير يا خالتى .

                              أم جابر                هى بنت سيدة مش راضيه بيك ليه .

                              أشرف                  مين قالك كده .

                              ام جابر                فاكرنى نايمه على ودانى .

                              أشرف                  الناس بتقول أى حاجه .
                              أم جابر                طيب أسمعنى ، فى نوع من الحريم ما ينفعش

                                                     غير التقل لكن البتعمله ده ملهوش لازمه فى 

                                                 الطالعه والنازلة تجوزينى يا أسماء ، لازم تتمرع 

                                                   عليك بنت سيدة أسالنى انا عارفه جنس المره
                                                      كويس أتقل عليها تلاقيها تقول هو أشرف حيلة 

                                                     أمه مطنشى ليه زعل منى ولا أيه هوب تلاقيها 

                                                      بجر ناعم معاك .

                               ام جابر             تعلم منى يا بتاع المدارس .

يضحك                       أشرف             طبعا يا خالتى .

يمر سيد عاقد الحاجبين   أم جابر            مين الماشى هناك ده الواد سيد .
                               أم جابر             ماشى عامل نفسه مش شايفنى .

يبتسم سيد ويقترب          سيد                صباح الخير يا خالتى .

                            أم جابر              واد يا سيد هى مراتك المعضمه صحيح زعلانه
                                                   منك وسابت البيت  

                           اشرف                طيب يا خالتى هادوب الحق أتاخرت على الشغل

وينصرف               أشرف                خش يا معلم خد دورك منها .

                             سيد                  أهرب يا جبان دى حبيبتى .
يجلس سيد بجوارها 

                                               قطع 

مشهد 59                                                                                  نهار \ داخلى 
                                           داخل فيلا محسن 
يطوف أبوالمعارف حول نفسه

الحيرة تملىء كيانه             أبوالمعارف           مفيش حل قدامى غير انى أشوف الجوه
                                                             الفيلا دى أيه علشان أستريح من 

                                                              القلق ده و حكاية الصناديق دى أيه 

                                                              أحسن وقت بالنهار هو محسن عمره

                                                               ما جيه بالنهار .

يقوم يبحث حوله داخل غرفتة

يمسك بقطعة حديد له سن حاد
من الأمام                       أبوالمعارف              مش انا يا محسن لبتخلينى 
                                                               حمار يحمل أثقال .

ينظر إلى الفيلا 

                                                قطع 

مشهد 60                                                                                  نهار \ داخلى 
                                              داخل بيت جابر

يمسك جابر بالنقود تعود 

صباح من المدرسة بعد أن
ذهبت بأبنها تدخل على 
جابر تجد امامه حقيبة جلديه 

                                     صباح               تأخرت امبارح .

يتثاوب                             جابر               مرديتش اصحيكى .

                                    صباح               فيها أيه الشنطه دى .

                                     جابر               يعنى متعرفيش .
                                   صباح               جيبت الفلوس دى من فين .

يضحك جابر                   جابر                الربا خير من الشترى انا عارف أنك 

                                                         فتشتى الشطنة وشوفتى الجواها .
تتعلثم فى الكلام                صباح               كنت بدور على جزمة احمد

                                    جابر               وايه جاب جزمة احمد جوه الشطنة 

                                                         المهم دا مش موضوعنا .

                                    صباح               فلوس مين دى .

                                    جابر                دى فلوس شغل خليهم معاكى امانه 
                                   صباح                بس دى فلوس كتير .

                                    جابر                 أنا عارف مش حلاقى أأمن من مراتى

                                                           عليهم .

صوت ام جابر               ص                     صباح انت يا بنت الفقريه .

                                  جابر                   خبى أوعى تعرف حاجه عن الفلوس دى 

                                                           فيها رقبتى لو حد عرف بيها

                                  صباح                  شيلهم فى الدولاب لحد ما اجى 

تخرج إلى أم جابر 

                                                   قطع 

مشهد 61                                                                                  نهار \ داخلى 

                                                   داخل فيلا محسن 

يدخل أبوالمعارف الفيلا 
يفتح البدروم يجد صناديق

ملئيه بالأسلحه و الذخيرة 

متنوعه يقف مرعوب 
ثم يلطم على وجهه           أبوالمعارف         يا نهار اكحل يوقعتك السودة يا أبوالمعارف

                                                          الله يخرب بيتك يا محسن الكلب .

                                                     قطع 

مشهد 62                                                                                    ليل \ داخلى 

                                                       فى الحارة 

فى المقهى أمام التليفزيون بولس 
وحسين والد أشرف يجلسان 

صوت المذيع                    صوت المذيع    1- تعرض عمرو موسى للحجز 4 ساعات

                                                           للمشادة التى حدثة بين انصارة ومعارضية 

                                                       2- ابوالفتوح يتعرض للأعتداء هو و سائقة

                                                           أثناء عودتة من الشرقية 

                                                       3- تعرض الفريق احمد شفيق فى امبابة 

                                                            للمشادة بين أنصارة و مؤيديه 

                                                            وتم ضربة فى اسوان 

يزفر نفس عميق                   حسين            مين بيحارب مين 

                                       بولس             دى حرب سياسة و السياسة تقبل أى شىء

                                       حسين             لكى الله يا مصر .

                                       بولس              لحد دلوقتى محدش عرف الحصل عند

                                                            ماسبيرو ...

يضحك حسين                      حسين             هو كان حد عرف الحصل قبل كدا علشان

                                                            حد يعرف عند ماسبيروا احنا عيشين فى

                                                             مولد وصاحبة غايب .

                                                 قطع 

مشهد 63                                                                                    ليل \ داخلى
                                                          فيلا محسن 
يقف أبوالمعارف محتار يطوف
فى حديقة الفيلا يدخل للغرفة

ثم يخرج يمسك بالهاتف 

يطلب الدكتور                   ابوالمعارف           ايوه يا دكتور مصيبة 

                                      الدكتور              خير جرى أيه 

                                   أبوالمعارف            بيتاجر فى السلاح و هو ورا البيحصل

                                                             دلوقتى فى البلد من خراب .

                                    الدكتور                 مين ده .

                                 أبوالمعارف              الزفت محسن بيه .

                                   الدكتور                  بلغ البوليس .

                                 أبوالمعارف               بس أنا خايف يعمل حاجه معاى

                                   الدكتور                   طيب خد شنطتك و أهرب روح بلدكم

                                 ابوالمعارف               طيب ينفع ؟؟ .

شعر بالضجر الدكتور        الدكتور                  اعمل الصح يا أبوالمعارف .

                                 ابوالمعارف               ربنا يسهل .

ينهى المكالمة يجد سيارات 

تقف امام الفيلا 

                                                 قطع 

مشهد 64                                                                                    ليل \ داخلى 
                                                  داخل فيلا محسن 

أبوالمعارف مربوط فى عمود

فى الفيلا و محسن ورجالة 

حوله يقترب محسن منه 
                                     محسن          أنا عارف كنت صابر عليك ليه عشان كنت

                                                        حمار تحمل أسفار .

                                أبوالمعارف          الله يسامحك .
                                  محسن           كنت أمين لكن دلوقتى متنفعنيش ببصلة خلاص

                                                      انا مش منبه عليك ملكش دعوة بالفيلا من جوه 

                              ابوالمعارف          و مين قالك انى دخلت .

يضحك                        محسن              المشكلة الزيك لم يعمل نفسه فاهم بيضر نفسه

ثم أقترب منه يحمل معه

جهاز الأب توب و عليه

مادة مسجله كيفية دخوله

الفيلا و فتح الصناديق 

أبوالمعارف كان لا يعرف

أن الفيلا مزودة بكاميرة فى

كل مكان . ثم جلب صور 

لأطفال أبوالمعارف و هم

فى البلده ذاهبين من وإلى المدرسة

                                 محسن             عرفة أنك حمار و بتبص تحت رجليك و مش
                                                       عارف بتلعب مع مين .

                             أبوالمعارف             بلعب مع حرامى و قتال قتلة .

يشير بيدة لرجالة يتوالون

ضرب عليه أبوالمعارف

يتوعده بصوت قوى

                               أبوالمعارف           مش حسيبك ولو عيالى جرالهم

                                                         حاجه حقتلك

يقهقه محسن مشيرا إلى
ابو المعارف

                                   محسن              غبى 

                                            قطع 

مشهد 65                                                                                    ليل \ داخلى
                                                داخل شقة أسماء 

تجلس أسماء فى غرفتها وحيدة
تضجع على سريرها 

تتذكر أشرف الذى تغير

تجاهها لم يعد يهتم لأمرها
تهمس لنفسها                   أسماء              انت محيره نفسك ليه مش هو ده الى كنتِ  

                                                       عوزاه أهوه زهق و سابك أرتحتى أحسن 

                                                       خليه بعيد عنى هو أنا ناقصة .

 يقتحم أذنها صوت الدكتور

 تتذكر ما قالة عن أشرف                       فى رجالة زى اليانصيب لما تعشيرهم تعرفيهم

كلام مريان                                          أجوزيه دا بيحبك .
ص صباح زوجة جابر                            و نبى الأستاذ أشرف أبن حلال مش عارفة

                                                         ليه يا أبله أسماء بترفضيه .

ص ام جابر                                          الواد حيلة أمه حتبقى على الحجر .

ص أمها                                               دا بتر على النعمه .

تتداخل الأصوات و تتشابك

مع بعض أجوزى أشرف 

تقوم أسماء من مكانها

                                     أسماء              كفايه حرام عليكم .

ثم تدفن رأسها فى الوسادة

تبكى .

                                               قطع 

مشهد 66                                                                                 ليلا \ خارجى 
                                                         فى الحارة 

بجوار المسجد على قطعة 

الأرض التى يتناحر عليها

جابر و الشيخ صلاح 
يقف صلاح معه أصحابة

يرتدون الجلاليب البيضاء
يخرج الشيخ صلاح ورق

من مظروف كبير معه         صلاح                  أهوه ترخيص بناء للقطعه بأن تتعمل 

                                                               مستوصف .

                                    أحدهم                   ألله و اكبر جيبته أزاى ده .

يبتسم صلاح فى ثقه            صلاح                  لا تقلق يا أخى لو عاوزنى اجيبلك 

                                                               حجة ملكيت الأهرمات اجيبهالك

                                                               بأذن الله هو انت نسيت احنا مين 

                                   الرجل                    حطها فى عين جابر البلطجى .

                                   صلاح                    لا فى عينه و لا فى بقه بس لو تعرض

                                                                ملوش عندى غير الضرب .

يضج الجميع بالضحك

                                             قطع 

مشهد 67                                                                                   ليل \ داخلى 
                                                    فى بيت جابر
يطرق صاحب جابرعلى الباب
يفتح له جابر                          جابر              أيه الجابك فى وقت متاخر كدا .
                                       الرجل             عملها الشيخ صلاح و جاب ترخيص

                                                            بناء للأرض .

                                       جابر               مين قالك ؟ .
                                      الرجل               سمعت و هما هناك دلوقتى الأسبوع 

                                                             الجاى حيبتدوا فى البناء .

يفتل شاربه فى تحدى             جابر               طيب ابقى ورينى يا صلاح وانا أن شاء

                                                            خليها قبور ليكم مش مستوصف .

                                      الرجل               حتعمل أيه .

                                      جابر                 مش عارف بس حعمل كتير مستنى أن

                                                             يبتدوا فى عملية البناء و أجيب عاليها 

                                                             وطيها .

                                     الرجل                طيب تصبح على خير .

شارد الذهن                        جابر                 سلام ، ماشى يا صلاح بتتحدانى .

                                          قطع 

مشهد 68                                                                                    ليل \ داخلى 

                                                    داخل شقة أسماء
داخل غرفتها تدور فى 

غرفتها متوتره لا تهداء

ثم تقترب من التليفون

تمسك به ثم تلقى به على

السرير و تعود تدور حول 
نفسها مرة أخرى 

أنتهاء بها الامر أمسكت 
التليفون بحزم                    أسماء               ألو أيوه يا أشرف 

                                    أشرف              فى حاجه يا أسماء خير خالتى جراله 

                                                         حاجه ، تعبانه ، انت جرالك حاجه 

                                                          فى مشكله فى البيت عندكم 

                                   أسماء              ممكن تسمعنى مفيش حاجه من كل دا حصل

                                    أشرف              خير .

                                    أسماء               ممكن نتقابل بكره .

صمت أشرف مبتسم لا

يصدق ما تسمعه أذنه 

تبسم لكن تماسك                أشرف             ممكن .

يقفل أشرف الخط ثم

يرقص فرحا                    أشرف             بركاتك يا ام جابر .

يقهقه عاليا .

أمه تسمع صوتة من حجرتها

تقوم                              ام أشرف           الواد باين عليه أجنن .

                                              قطع 

مشهد 69                                                                               شروق \ داخلى
                                                    داخل فيلا محسن 

أبوالمعارف موثوق الأيدى
و الأرجل فى غرفة من إحدى

غرف الفيلا يهمس لنفسه 

                                أبوالمعارف           وبعدين يا ود ممكن الكلب ده يقتلك و يدفنك

                                                           هنا ومحدش يعرف عنك طريق جره .
                                                           وانت كدا كدا محدش من أهلك يعرف 

                                                            طريق شغلك أهنا 
                                                           طيب لو جرالى حاجه عيالى مين يتولاهم 

                                                           أوه هى قفلت معاك زى ضمنه كدا ليه .

تقطر دمعه من عينه 

ثم يظفر نفس عميق

                              أبوالمعارف             يا رب يا من كتبت النجاه ليونس فى بطن 

                                                          الحوت اكتب لى النجاه هنا يا حنان يا منان 

ثم يصرخ يدنوا بشفاتيه

يقبل الأرض              أبوالمعارف              مش حنسيبها بين أيدين شوية أنجاس كلاب 

                                                          يتلاعبوا بيها ، فداكى وفداء ترابك يا غالية 

                                                          فداكى وفداء ترابك يا غالية

                                                          فداكى وفداء ترابك يا غالية

يسمع صراخة الحارس الجديد

يقترب منه                  الحارس                الصعيدى باين عليه أجنن .

                                           قطع 

مشهد 70                                                                               شروق \ داخلى 
                                                     داخل شقة سيد 

تستيقظ أم سيد تجد سيد جالس 

فى الصالة يضع يده على خده

يفكر فى أمر زوجتة فرح 

تقترب منه الأم                   أم سيد            صباح الخير يا أبنى .

                                        سيد             صباح النور .

                                     ام سيد             روح يا أبنى هات مراتك ورضيها بكلمتين

                                       سيد              أنبى يا امى بلاش السيرة دى على الصبح

                                    أم سيد             مراتك حامل و الزعل مش كويس علشانه 

                                      سيد             انا مش اول واحد يضرب مراته انا مقلتلهاش

                                                         امشى هى أختارت تتحمل بقى سوء أختيارة 

                                    أم سيد              أنت غلطان .
 يغضب                             سيد              بتقولى أيه غلطان كنتِ مستنيه أيه تانى لم

                                                         تغلط فيكى علشان اقطع رأسها .

                                   أم سيد               أنا مسمحاها .

                                      سيد                لكن انا مش مسامحه و لازم تتربى .

تشعر بتعب                     ام سيد                طيب قوم هتلى الدواء شكل الغيبوبة 

                                                            حتجيلى تانى .

يقوم سيد من مكانه مسرعا

للحجرة 

تجلس الام تشعر بالتعب

الشديد يداهمها                  ام سيد            يا رب خدنى بقى لا يجيى اليوم الي أحس فيه

                                                        أنى حمل على ولدى .

                                              قطع 

مشهد 71                                                                                  نهار \ داخلى 

                                                  داخل بيت جابر 

يجلس جابر أمام التليفزيون 

يسمع صوت أمه من الخارج 

                                      أم جابر              بتحطى أيه فى الميه يا صباح 

تشعر بالحرج تتعلثم فى

الكلام                               صباح              بحط ايه فى الميه ، كلام ايه ده .
غاضبة                           ام جابر              بتحطى البرشام بتاعى بدوبيه فى الميه 

                                                           انا عرفة كل حاجه .

                                    صباح                مين قالك .

                                  أم جابر                الواد أحمد ميعرفش يكذب زى أبوه وامه

                                  صباح                  حرام عليكى صحتك حتموتى لو مختيش 

                                                            العلاج ، وبعدين من اليشتراه مش جابر

                                                            و جابردا أبنك ليكى حق عليه .

                                أم جابر                 كسر حوقك يا بعيدة بتعلجينى بفلوس حرام 

                                                           ما أنت عارفة انه حرامى .

خرج جابر من غرفتة 

مندفع                            جابر                 حرامى حرامى انا زهقت منك هو انت 

                                                       بتتنْكى على أيه خلفتيلى الأبعديه وليه خرفانه.
                               ام جابر                انت لسانك ميخطبش لسانى ليوم الدين .

                               جابر                   أوه انا مسيبلك البيت وماشى علشان ترتاحى

                               أم جابر                  روح الله ما يرجعك يا بعيد .

تبكى صباح و تقترب من

ام جابر                      صباح                  طيب خلاص مش حعملها تانى                 

                               أم جابر               ليه يا صباح بتوضينى بمية نجسه .

                                                         روحى مش مسمحاكى ليوم الدين 

                                            قطع 

مشهد 72                                                                                  نهار \ داخلى

                                                 داخل فيلا الدكتور
الدكتور داخل حجرة فى الفيلا يحضر
حبل بجوار الكرسى و يضع مسدس

فى درج المكتب ثم يقوم بوضع

أشياء فى الغرفة و ينتهى من تجهيز

حجرته ثم يقف                               الدكتور                        كدا انا جاهز .

يمسك بمسدسه يقلبه يطمأن على
الذخيرة و يضعه مكانه يرتدى 

بدلته و يمسك بتليفونه يطلب 

رقم 

                                                    قطع 

مشهد 73                                                                                نهار \ خارجى 
                                              فى مكان عام فى نادى 

على ضفاف النيل يجلس

أشرف و من أمامه أسماء
يضع الندال كوبين من العصير

                                          أشرف            شكرا .
                                          أسماء           أنت عارف انا طلبت أقبلك ليه .

                                         أشرف            لا .

                                         أسماء            أنا موافقه .

يصتنع الغرور                      أشرف             موافقه على أيه .

تشعر بالحرج ثم تنظر إلى

الأرض تدارى خجلها              أسماء            موافقه على طلبك لى للزواج .

                                         أشرف            طيب ادينى فرصة أفكر .

تغضب أسماء تقوم من مكانها

                                         أسماء            تفكر طيب انا ماشيه .

يضحك أشرف ويمسك بها من

معصمها                              أشرف          طيب اقعدى بهزر و الله دا يوم المنى 

                                                          والسعادة أخيرا وفقتى على .
                                         أسماء          كل شىء بأوانه .

                                        أشرف          دا أوانه و أستوى و مستنى القطف .

تبتسم أسماء 

                                               قطع 

مشهد 74                                                                                 نهار \ خارجى 
                                              على المقهى فى الحارة 

يجلس جابرغاضب يشرب

شاى و يظفر نفس عميق

يرن تليفون جابر يقوم 

من على المقهى كالعادة

يسمك تليفونه يتجول به 

فى الحارة                             جابر               ألو فكرك طبعا .

                                     المتصل                ممكن نتقابل النهاردة 

                                     جابر                    ممكن طبعا .

                                     المتصل               العصر كويس .
                                     جابر                  طيب حتلقينى هناك الساعة 4 .
يقفل جابر التليفون 

ثم يهمس                          جابر                 فرجت نعمل شوية تمويه علشان محدش 

                                                            يبصنا فى القرشين .

                                          قطع 

مشهد 75                                                                                   ليلا \ داخلى 

                                                  داخل فيلا الدكتور

جابر مكتوف الأيدى و الأرجل

على مقعد خشبى كبير قوى 
نائم الدكتور كوب ملىء بالماء 

يفرغه على رأس جابر ، يفيق

جابر من نومه                       جابر           أه أه انت مين ؟؟ ..

فى هدوء                            الدكتور          انا عزرائيل .

حاول الأفاقه                        جابر            أنا فين .
                                      الدكتور           متسألش انت هنا علشان تسمع .

                                        جابر             أسمع أيه .
                                      الدكتور            تسمع قصتى .

                                        جابر             طيب ولازم أسمع وانا مربوط كدا انا

                                                           بسمع بودانى قولى ومش حقوم أجرى .
يضحك                              الدكتور           لما تسمع القصة بعدها لازم تكون مستعد
                                        جابر             مستعد لأيه .

                                       الدكتور           للموت طبعا .

يحدق النظر فيه                    الدكتور          ما أى حد بيسمع قصتى بعدها بيموت .

                                         جابر             شكرا مش عاوز أسمع حاجه .

                                        الدكتور           خلاص مفيش اختيار .

                                         جابر             أنت مش دكتور أنت مجنون .

يضحك ثم يضربه على وجهه

ضربات متتاليه .

                                              قطع 

مشهد 76                                                                                   ليل \ داخلى 
                                                داخل شقة أسماء 

ترن الزغاريد فى شقة أسماء

ام أسماء سعيده بموافقة 

أبنتها على الخطوبة 

يجلس حسين والد اشرف

و أشرف و سيد                   حسين           كفايه زغاريد يا ام أسماء 

 تضحك                          أم أسماء          سيبنى يا حسين يا أخويه دا فرحتى مش

                                                        سيعاها الدنيا .

يلكذ أشرف بكوعه               سيد               أبسط يا عم حماتك الفرحة مش سيعاها .
                                    أشرف            قر أنت ، حقها هيه حتلاقى عريس لوقطه
                                                         زى فين لبنتها .

تسمع أسماء تنظر لأشرف

يحاول ملاطفتها                 أشرف            و لا أنا حلاقى زى عروستى فى جمالها .

يضحك                             سيد               أيوه كدا أعدل .

تبتسم أسماء ام أشرف 

تجلس تقسم البسمات 

الباهته بين الجالسين وبعد

طول صمت مشيره لأم 

أسماء                            أم أشرف        مش خلاص قرينا الفاتحة نتفق على التفاصيل

يتبادل الجميع النظرات

                                   أم أسماء           يا حبيبتى أحنا أهل .

                                  أم أشرف            طبعا و علشان كدا لازم نتفق الأولة شرط

                                                          أخره نور .

ينظر لها زوجها فى غضب

                                   حسين               عروستنا تؤمر .

تبتسم اسماء                    أسماء                 متشكره يا عمى أنا مليش طلبات عادى

                                 أم أشرف              أزاى يا بنتى أنت ليكى و عليكى .

يضحك                          أشرف               مش وقته الكلام ده يا ماما سمعينا زغروته

                                                           يا حماتى .

تغضب ام أشرف 

وتشيح بوجهها تهمس 

لنفسها                          أم أشرف             رضينا بالهم .
                                         قطع 

مشهد 77                                                                                   ليل \ داخلى 
                                                 داخل فيلا الدكتور 

يحضر الدكتور شاش وقطن
يضمد جراح جابر يضحك 

جابر                             جابر        انت قاتل ولا دكتور يعنى حتقتلنى وبتعلجينى

يمسح الدماء                  الدكتور        أخاف أقصر معاك يحاسبنى ربى عليك 

                                   جابر          هو الزيك يعرف ربنا .

                                 الدكتور         أعرفة حق المعرفة .

                                  جابر           طيب فى حد مؤمن يقتل أنسان برىء .

                                الدكتور          شوفت الأفلام الأمريكيه تلاقى واحد بيقتل

                                                   من غير سبب ويدبح من غير سبب فى الأخر

                                                    أهم حاجه أن الناس تشوف كمية دم كتيرة أوى

                                                    و نجد له مبرر للجريمة يطلع مجنون معقد

                                                    أنفصام أى حاجه .

    أنتهى الدكتور من تضميد

جراح جابر                   جابر             وانت مين فيهم .

                              الدكتور              تقدر تقول كلهم .

يجلس الدكتور على مقعد

ثم يشير لجابر             الدكتور              مستعد ان تسمع ولا أقوم أحفر قبرك .
                                           فلاش باك 

                                               قطع 

مشهد 78                                                                                  نهار \ داخلى        

                                            داخل مكتبة الجامعة 

                                                 فلاش باك

فى الجامعة فى فرنسان منذ ما
يقارب من ثلاثون عام الدكتور

فى شبابه يقف أمام جميله فى 

شبابها يتبادلان النظرات سويا
تبتسم جميله                       جميله               أنت مصرى 

                                     زهران             أيوه 
تضحك جميله                    جميله               الله أسم مصر كما قال صلا ح جاهين .

                     اسم مصر 
على اسم مصر التاريخ يقدر يقول ما شاء
أنا مصر عندي أحب وأجمل الأشياء
بحبها وهي مالكة الأرض شرق وغرب
وبحبها وهي مرمية جريحة حرب
بحبها بعنف وبرقة وعلى استحياء
واكرهها وألعن أبوها بعشق زي الداء
واسيبها واطفش في درب وتبقى هي ف درب
وتلتفت تلاقيني جنبها في الكرب
والنبض ينفض عروقي بألف نغمة وضرب
                    على اسم مصر
يحدق النظر زهران فى جميله

لم يتوقع أن يجد فتاة فى هذه

الرقة و الجمال تحب مصر 

إلى هذه الدرجة فى بلاد الغربة 

أبتسم                               زهران           أنت مين ؟ ..

                                      جميله            أنا جميله فتاة فرنسية الجنسيه مصرية

                                                         الأصل 

                                      زهران          لا أنت مصر نفسها فى طيبتها وبرئتها

  تضج بالضحك جميله 

                                       جميله           تعالى نخرج للحدائق .

                                       زهران          تفضلى .

صار الأثنان يتحدثان جنى 

عليهم الليل يواصلان الحديث 

                                                قطع 

مشهد 79                                                                            ليل \ داخلى 
                                                داخل بيت جابر 

تجلس أم جابر واضعه 
يدها على خدها حزينه 

تقترب منها صباح تحاول

ان تصالحها                    صباح          لسه زعلانه منى يا حماتى 

لا ترد و تشيح بوجهها
فى الاتجاه الآخر            صباح            طيب أعمل أيه أنت عيانه و لو ما تخديش

                                                    البرشام بتتعبى و فلوس معاشك مبتكفيش

                                                    ان تجيبى منها برشام هى يدوب مكفياكى 

                                                     أكل طول الشهر .

                              أم جابر             ألله يرحمه السادات خلانى بمرتب ولا 

                                                     العوزة لحد .

                               صباح               حد مين بس دا أبنك مش غريب .

                             ام جابر                بس حرامى .

                              صباح                ما ينفعش تقولى كدا امال الغريب يقول 

                                                      أيه .

                              ام جابر               اليزمر ميغطيش دقنه الناس كلها عرفاه 

                              صباح                  صباح طاب ما علينا اعمل أيه علشان
                                                       أرضيكى .

تصمت قليلا              أم جابر                 تروحى تجيبى شوية ميه من غيربرشام

تضحك صباح و تقبل

جبينها و تصرف

                              أم جابر              غلبانه بنت الفقريه أمها كلت 6 رجاله

                                                       فقريه فقريه يعنى .

                                                  قطع 

مشهد 80                             فلاش باك                                    ليلا \ داخلى 
                                            بجوار برجل إيفل

يجلس زهران بجوار جميله
مرت عام على العلاقة 

                                 زهران             من سنة وانا حاسس انى ملكت الدنيا

تضحك                         جميله              اشمعنا سنة .

                                 زهران             من وقت ما عرفتك .

                                  جميله              و انا كنت غريبة بس لم 

                                                       عرفتك لقيت نفسى حاسه انى كنت

                                                        تايه و انت لقتنى .

                                 زهران               بحبك .

تنظر إلى أسفل تدارى

خجلها                          زهران             تجوزينى .

                                 جميله                بس خلص السنة دى و أستلم عملك 

                                                        بعد كدا نتكلم فى الموضوع ده .

                                 زهران              يا ترى والدك يوافق .

تصمت جميله 

                                                 قطع 

مشهد 81                                                                            ليل \ داخلى 
                                                 داخل بيت بولس 

مريان جالسه على الكمبيوتر 

يدخل عليها بولس والدها
                                   بولس           مساء الخير 

                                  مريان           مساء النور يا بابا تفضل .

                                  بولس           عامله أيه فى شغلك .

                                  مريان           الحمد لله كويسه .

يستدير للخلف                 بولس            طيب تصبحى على خير .
يسير بعض الخطوات ثم

يتوقف                         مريان           حضرتك من أهله ، بابا كنت عاوز تقول

                                                   حاجه .

                                 بولس           جيلك عريس .

  متعجبه                      مريان           لا أنا مش عاوزه أجوز انا حهاجر لاختى

                                                   تريزه خلاص هى حتبتعلتى دعوة اخر مره 

                                                  كلمتها قالتلى خلال شهر حتوصل الدعوة و 

                                                   اسافر .       
                                بولس             طيب مش تعرفى من هو العريس .

                                مريان            مش مهم يا بابا انا مش حجوزة أعرفه ليه 

ينصرف الرجل حزين

                                بولس             طيب تصبحى على خير .

                                               قطع 

مشهد 82                                                                          نهار \ داخلى 
                                            فلاش باك 
                                       على باب شقة زهران
يطرق والد جميله على باب شقة زهران
طال به الانتظار يفتح زهران الباب ثم يسقط
مغشى عليه يحمله الرجل بمساعدة
الجيران إلى سيارته ، يستيقظ زهران
من أغمائه يجد نفسه فى غرفة
غير غرفتة يلتفت حوله يفتح

باب الحجرة يدخل والد جميله     الوالد            صباح الخير يا زهران
                                       زهران            صباح النور ايه الجابنى هنا 

                                        الوالد             سامحنى يا أبنى أنا قسيت عليك انت 

                                                           وجميله زيك مقدرتش على الفراق.
يجلس زهران                       زهران           جميله عيانه هى فين .

                                         الوالد              راقدة فى الغرفة الجنبك .

                                        زهران            هى كويسه دلوقتى .

                                       الوالد               كويسه بس أستريح انت واسمعنى 

                                      زهران              تفضل .

                                       الوالد               بص يا أبنى أنت عارف ان جميله

                                                            دى بنتى الوحيدة وانا والحمد لله 

                                                           معاى فلوس كتير أنا عاوز اليجوز
                                                           بنتى يشيلها جوه عنيه يخلص لها 
                                                           و يحبها و بعد موتى يعرف يحافظ

                                                           عليها وانت أنسان طيب ومجتهد 

                                                           خلى بالك منها .

                                     زهران             متشكر يا عمى وربنا يقدرنى 
                                                          و أكون عند حسن الظن بى .

                                       الوالد            انا بشكرك انا عارف كل حاجه 
                                                         عارف ان جميله جات ليك وقالتلك
                                                         نجوز وانت رفضت و الموقف ده
                                                       كبرك فى نظرى صعب تلاقى انسان
                                                       محترم فى زمان ده وفى الظروف دى
                                                       اتفق مع جميله على التفاصيل الفرح
                                                       والميعاد وانا متكلف بكل حاجه .
                                   زهران           متشكر يا عمى بس انا أرفض حاجوز

                                                        بقدر أمكنياتى .
                                             قطع 

مشهد 84                                                                           ليل \ خارجى 
                                                فى فيلا محسن 

ابوالمعارف مقيد فى الحجرة 

لحيته طالت قليلا و جلبابه

ممزق يدخل عليه محسن

يدخل مبتسما                   محسن           ايه مرتاح دلوقتى .

                              أبوالمعارف         مش حرتاح إلا لم أشوف الحديد فى أيدك

                                   محسن         طيب وماله يا حبيبى انا البعمله ده علشان 

                                                      مصر أوعى تفتكر انك انت بس بتحبها

                              أبوالمعارف          مصر برئيه من امثالك 
                                  محسن           طيب علشان الأسلام و المشروع الكبير.

                              أبوالمعارف          علشان الشيطان .

                                 محسن              علشان أحنا احق بحكم مصر من أى حد

                                                       تانى احنا حكمناها سنين دلوقتى عوزين 

                                                       نسيبها بالساهل .

                              أبوالمعارف           أنتوا مين .
يضحك                         محسن           أحنا الى بنحلم من سنة 48 أن نقيم دولتنا

                                                      من النيل للفرات .

                              أبوالمعارف           انت ملتك ايه مع مين بالظبط فلول ولا

                                                        جماعات و أسرائيلى انت مين .
                                 محسن               الى بيدفع انا معاه .
                             أبوالمعارف            يعنى تاجر أرواح بشريه .

                                 محسن              انت عارف مشكلتنا ايه ان احنا مش 

                                                       عرفين عدونا الحقيقى .

                             أبوالمعارف             عدونا الجهل ، أزمة و تعدى .

يغلق الباب خلفه 

                               محسن               نام على الجنب اليريحك ، وعلى فكره

                                                      أى جنب مش حيرحك .

يحدق النظر فيه ابوالمعارف

                            أبوالمعارف           حرتاح قريب لم ألاقى فرشتى .

                                         قطع               
مشهد 84                                                                            ليل \ داخلى 

                                                داخل فيلا الدكتور

يجلس الدكتور امام جابر

الذى مازال مربوط بالمقعد

                                   الدكتور            ايه مش عجباك القصة .

                                    جابر              فى داهيه انت وقصتك .

اشار إلية بالمسدس           الدكتور             طيب ترقد بجوار اخواتك فى الحديقة

                                                        أروح أحفر حفرة لك ..
                                  جابر                و على أيه كمل تخاريفك .

                                 الدكتور              أجوزنا انا وجميله و مرت سنين 

                                                        كتير مات فيها والدها و رزقنا بولدين

                                                        و أنتقلنا إلى بيت كبير و فتحت عيادة

                                                         كانت جميله تفنى حياتها لسعادتى 

                                                        أشعر أننى متزوج بملاك مرت سنوات

                                                         كتير حتى جاءت فكرة العودة لمصر 

                                                         والأستقرار بها و كانت هى صاحبة 

                                                        فكرة شراء أرض و بناء فيلا هى التى

                                                        نجلس فيها الأن و بنتها على ذوقها 

                                                        كل شىء وضعته فى الفيلا كان

                                                         محسوب بالورقة والقلم .

                                جابر                 عاوز سيجارة .

                            الدكتور                  لا ، و بعد كدا لم قفلت كل جامعات

                                                       أبوابها فى وجهى ضاقت بى الدنيا 

                                                       وشعرت أن قرار العودة لم يكن صائب.

جابر نام  ولم يستمع 

له 

                                                  قطع   
مشهد 85                                                                             ليل \ داخلى

                                               داخل شقة سيد

أم سيد تشعر بالتعب 

الشديد                          الام             روحى يا أبنى هات مراتك 

                                 سيد             طيب حاضر بس لم أطمن عليكى .

تسعل                          الأم              أنا كويسه بس أسمع كلامى وريحنى 

                                 سيد              مش وقته الكلام ده .

                                 الأم              أمتى وقته بس 

                                 سيد              رايح أجيبلك دكتور .

                                 الأم              متجبش دكاترة يمكن تروح و تيجى ما 
                                                    تلقنيش ..
 تقطر من عين سيد دمعه

                                الأم                يا ابنى الموت رحمه للزيى .

يقبل يدها سيد                سيد               أرجوكى يا أمه ملوش لازمه الكلام ده 

                                                    أنا رايح اجيب الدكتور .

                                           قطع 

مشهد 86                                                                            ليل \ داخلى 

                                                  داخل بيت جابر

تمسك صباح بالفلوس 

تضعها أمامها على السرير

ثم تتحدث لنفسها              صباح        انت فين يا جابر فلوسك دى مش بتخلينى

                                                انام الليل، 3 ليالى ومحدش يعرف عنك حاجه

ثم تمسك حزمه من النقود

                                 صباح         أه لو الفلوس دى بتاعتى انا 

                                             قطع 

مشهد 87                                                                             ليل \ داخلى

                                                داخل فيلا الدكتور

الدكتور يشعل سيجارة

ثم يدور حول الكرسى ببطء

شديد يكمل قصتة إلى جابر 

المربوط على مقعد                الدكتور            فكرت جميله انى أفتح عيادة 
                                                            قالت لى وقتها ، خير لك من تزرع

                                                           وردة تنتظر عبيرها ام تصلح بستان     
                                                           قائم ننتفع بزهورة .

                                        جابر             على فكره مكنتش أعرف أن الدنيا 

                                                            ضيقة لهذه الدرجة أمى كانت 

                                                            بتجيلك العيادة فاكر من سنة ونص

                                                            تقريبا وحدة عجوزة كانت تكشف 

                                                            عندك و كمان أشترتيلها العلاج 

                                                          دى تبقى أمى و معها زوجتى صباح.

                                     الدكتور             أه ست طيبه فاكرها دى تبقى أمك

                                                            طيب ليه يا جابر انت مش زيها 

                                      جابر                الجوع و  الصحبة السوء 

                                                            عارف يا دكتور أمى يمكن من 15 

                                                        سنة مكلتش حاجه من أكلى دايما بتقول

                                                           أنى فلوسى حرام ليه مش عارف .

يضحك ساخرا                  الدكتور               انت مش عارف غريبة دى .

                                     جابر                 الدنيا مع الفقير عامله زى القطار 

                                                           السريع يا تركب مع الناس و تمشى

                                                          زى ما هما مشيين يا يدسوك برجليهم

                                                           انا مخترتش حاجه .
                                   الدكتور              انا زيك بالظبط مخترتش أكون قاتل
                                                           لازم تموت يا جابر .

و أشار إليه بالمسدس           جابر                 طيب ليه .

                                                قطع 

مشهد 88                                                                           ليل \ خارجى 

                                            على كورنيش النيل 

يسير أشرف بجوارة أسماء 
يتهامسان                         أشرف          عارفة أنا سعيد جدا بيكى .

تبتسم                              أسماء           ربنا يقدرنى واسعدك فى حاجه كدا 

                                                       عاوزه أقولك عليها .

                                    أشرف            موضوع العملية .

تتعجب اسماء                    أشرف           أنا عارف كل حاجه و عارف أنك 

                                                       ممنوعة من الزواج و أن شاء الله 
                                                        حتعملى العملية و تبقى كويسه وانا 
                                                         بوعدك .

تشعر بالخجل                    أسماء             سامحنى يا أشرف كنت بظن بيك 

                                                        غير كدا ، مين قالك .

يضحك                            اشرف         الدكتور زهران قالى فى الليله اليتخنقنا 

                                                       فيها ، ايه كنتى فاكره ح هرب لم أعرف 

                                                         يا أسماء انا بحبك عارفه أيه معنى

                                                        أنى بحبك .

يمر بجوارهما بياع

ورد                                أشرف           لو سمحت .

يقترب منه البائع                 البائع            أومر يا بيه .

                                    أشرف            انا عاوز وردة حمراء .

يمد يده البائع يخرج وردة      البائع             أحلى وردة .

يمسك أشرف بها                أشرف            تقبلى منى الوردة دى تعبير عن حبى

                                                         و اشواقى 

تضحك اسماء                     أسماء            متشكره على ذوقك يا أشرف 

                                         قطع 

مشهد 89                                                                             ليل \ داخلى 
                                           داخل فيلا الدكتور 

مازال الدكتور جالس على
مقعدة امام جابر              جابر          فى ليله كنت راجع من سهره فى الفجر

                                                 لاقيت امى بتصلى الفجر وبتدعيلك 

                                                  حسيت وقتها بالغيرة منك .

                                                  قولتها هو مفيش غير الدكتور ده دا انا

                                                   ابنك عمرك ما شوفتك بتدعيلى 
                                                  شوفت فى عنيها نظره مش عارف معناها

                                                  ، عنيها مليانه بالدموع وقالت كان نفسى
                                                  أشوفك زيه .

                                                   حسيت برعشه فى جسدى و سبتها ومشيت
                                                وانا حاسس انى مضروب على راسى بشومه

                                                  مش قادر اتكلم .

                                                   بعدها لبست جلبيتها الجديدة وقعدت من 

                                                   الفجر لابسه و متعطره و تقول لصباح 

                                                   جهزى نفسك ريحين للدكتور النهاردة 

                                                   عارف لم كانت تستنى من الفجر للعصر

                                                   وهى رايحه للعيادة لعشان تقابل حضرتك

                                                    دا معناه ايه .

                               الدكتور            شافت في الأبن الصالح و الدكتور الى

                                                    حسسها أنها أنسانه و الأم يجب ان تعامل

                                                     بلطف وجدت ما فقدته معاك .

تقطر عين جابر بالدمعة 

يشعر الدكتور مدى

صدقه ينظر له صاد

الصمت لبرهه 

                                              قطع 

مشهد 90                                                                           ليل \ خارجى

                                                عند السكة الحديد
عربات كبيرة محمله رمله
و زلط و أسمنت تفرغ 

ما تحمله فى هذه المنطقة 

التى يتشاجر عليها جابر 
ورجاله و الشيخ صلاح

ورجاله                           صلاح          أيوه رصلى الأسمنت هنا بعيد عن 

                                                      العربيات .

أحد رجال ينظر لم يحدث

يحدق النظر ثم يطلب

جابر على التليفون لا يرد

                                   الشخص       ما ترد يا جابر أنت فين .

ثم ينصرف يتمتم                                 والله ما حنسيبكم تحطو أيدكم عليها .

                                ص صلاح        أن شاء الله الصبح هنبداء البناء .

                                            قطع 

مشهد 91                                                                             ليل \ داخلى 

                                              داخل فيلا الدكتور

يجلس الدكتور زهران 
بجوار جابر                 الدكتور           بعد ما فتحنا العيادة نسيت كل شىء
                                                    من المعاملات الوحشه التى لقيتها هنا فى

                                                    الجامعات ، كانت فكرة ممتازة من جميله 
                                                    العيادة ملئت على حياتى القرب من الناس

                                                    البسيطه أدانى مشاعر مختلفه من السعادة

                                                    للعطاء سعادة لا يشعر بها اى أنسان إلا

                                                    من يعطى عن طيب خاطر لا ينتظر من 

                                                    أحد المقابل عندما تجد انك تمنح السعادة 

                                                    للآخرين دا فى حد ذاته شعور جميل جدا

                                                    عشنا سنوات الخمس ملئيه بالسعادة

                                                   و جميله كعادتها مثل الزهور تنثر العبير 
                                                    حولها .
                             جابر                 أنت بتحكيلى ليه قصتك دى .

يضحك ساخرا         الدكتور                انت بتنسى ولا أيه يا جابر علشان أقتلك 

                                                     مش دا كان أتفقانا .

                            جابر                  انا متفقتش معاك على حاجه .

                         الدكتور                  أقوم أجهز العشاء اكيد انت جعان .

ينصرف الدكتور 

جابر                      جابر                  وبعدين مع المجنون ده .

                                        قطع 

مشهد 92                                                                            داخلى \ ليلا 

                                          على المقهى فى الحارة

يجلس سيد ينتظر أشرف 
القادم من خارج الحارة 

هو و أسماء                     سيد          ينظر لساعة يده وبعدين يا أشرف 
                                                  تأخرت كدا ليه .

يقترب منه شخص يرتدى

بدلة أنيقه                   الشخص         السلام عليكم .

                                 سيد           وعليكم السلام تفضل .

                             الشخص          شكرا متعرفش بيت جابر المنجد .
                                سيد            أومر حضرتك أنا قريبة .

                             الشخص         لا أنا عاوز جابرنفسه .

                                سيد           بس جابر مسافر من 3 ايام محدش عارف 

                                                راح فين أهل بيته بيقولوا فى شغل .

                            الشخص           الشغل ده فين يعنى .

                              سيد               بنقولك يا حضرة أنه محدش يعرف مسافر

                                                  فين .
يخرج كارت من جيبه

يمد به إلى سيد          الشخص          لو ظهر ممكن تكلمنى على الرقم ده وانا 

                                                 حشوفك .

                              سيد            أيه تشوفنى شرفت و نورت يا بيه مع السلامة

                           الشخص          قوله أننا حنجيبه ولو رجع بطن امه .
ينصرف الشخص 

المتعالى سيد يحدق

النظر                      سيد           الله يخرب بيتك يا جابر عامل زى الفروج تجيب

                                             القرف فى رجليك عملت أيه يا فقرى

                                           قطع 

مشهد 93                                                                             ليل \ داخلى 
                                             داخل فيلا الدكتور

انتهاء الدكتور وجابر من

تناول الطعام وضع الدكتور

الطعام بجوارة ثم امسك بذراع

جابر يعيد ربطه مره أخرى

                                    الدكتور          عارف يا جابر لم تحس انك ملك 

                                                        متوج دا شعور جميل جدا زوجتك

                                                       لم تجد نفسك عندها كل حياتك 

                                                       عارف كنت برجع أحيانا من العيادة 
                                                       متأخر الساعة 2 فجرا ألقيها مستنيه

                                                       احيانا كثيرة ألقيها جلست على السفره

                                                       حاطه الأكل و نايمه على المقعد أشعر

                                                     بالذنب و أقولها نامى ولم أجاى اصحيكى

                                                     تقول سيبنى أعبد ربنا فى طاعتك شويه 
                                                      لم اجد زوجة تعرف قيمة الزوج مثلها

                                                      عارف أنا مثلا لو كنت خاين مش حقدر

                                                       اخونها عارف ليه .

يهز رأسه يهمس               جابر               ليه .

                                 الدكتور             مش حلاقى وحدة غيرها تدينى أكثر

                                                       من الى باخده منها ، كل ما يحتاجه

                                                       الرجل ألقيه موجود طول ما انا 

                                                       بجوارها سعيد جدا 

                                 جابر                 معاك حق أنا قولت لمراتى مرتين 

                                                        كلام حلو مره يوم ما اجوزنا و المرة

                                                         التانية لم خلفت ولدى أحمد 

يبتسم الدكتور                جابر                 انت مش مصدق انا مجوز مخبر فى

                                                       البيت جيت من فين الفلوس دى من فين

                                                        وبعدين لازم تفتش ملابسى قبل ما أنام 

يضحك الدكتور 
                                                  قطع 

مشهد 94                                                                           ليل \ خارجى

                                         على كورنيش النيل

تنظر اسماء إلى الساعة

                                أسماء           يلا بينا الساعة 11 حماتك حتبهدلنى

                               أشرف          متقلقيش بتحبنى .

                               أسماء           طيب لو تكلمت أنت حترد .

يضحك                      أشرف           ولا أعرفك أدخلك الباب و أكمل أنا 

                               أسماء           على السلم يعنى كدا طيب أبقى تعالى بكره 

                                                  قولها عاوز اخرج .

يشخص ببصرة إلى النيل 

ينعقد جبينه                   أشرف          عارفه حاسس أحساس غريب أنى دى

                                                   أخر مرة ح خرج فيها معاكى .

 ينعقد جبينها                اسماء             ليه كدا بس .

                                أشرف           سورى معلهش مش قصدى أضايقك

                                                   بس الأحساس ده بيقتحم راسى بقوة
                                 أسماء           أحساس ملهوش أى اساس من الواقع
                                                    يلا بينا نروح بقى قبل ما تقلب دراما

يقوم مشيرا الى سيارة

                                 أشرف           تاكسى .

                                       قطع 

مشهد 95                                                                             ليل \ داخلى 
                                             داخل فيلا الدكتور
الدكتور يقف على الشباك
يظفر نفس من سيجارته

                               الدكتور           عارف يا جابر الليله الى تقتلت فيها مراتى

                                                   الصبح وانا رايح العيادة سألتنى سؤال

                                                   غريب .

                                جابر              قالتلك أيه 

                              الدكتور             بتسألنى انا كنت سعيد معاها ولا لا

                                                    قولتها لو فى حاجه اكتر من السعادة 

                                                    انا حسيت بيها معاكى .

يهمس                      جابر                بعدين فى حرقة الدم دى 

                             الدكتور              صحيح ان الانسان بيحس بنفسه لم 
                                                    يجيى يموت .

                              جابر                مش عارف 

                            الدكتور              طبعا متعرفش انت لأنك مش من الأرواح 

                                                   الصالحين بس هى البتحس هذا الأحساس .

يشيح بوجهه جابر 

                             جابر                 اه الصالحين بس .

                                               قطع 

مشهد 96                                                                           ليل \ خارجى
                                           فى حارة مظلمة 
يقف رجال جابر يتحاورون

مع بعض 

                                   كبيرهم            وبعدين مش لقين جابر حنسيب صلاح

                                                        يعمل الهو عاوزه و ياخد مننا الحته 

                                                       الى بتالكنا عيش .

                                   أحدهم            لا طبعا بعدين دا انا معنديش شغلانه 

                                                      غير الفلوس البنخدها من السوقين 

                                                       و انقسمها على بعض .

                                   كبيرهم           بصوا المثل بيقول يا واخد قوتى يا ناوى

                                                       على موتى مفيش حل غير اننا نواجه

                                                       لو أستنينا لبكرى يحفروا القواعد يبقى 

                                                        كل حاجه راحت .

                                     أحدهم            حنعمل أيه ؟؟
                                    كبيرهم            حقلوكم نعمل ايه بصوا الليله ...
                                                قطع 

مشهد 97                                                                             ليل \ داخلى

                                             داخل فيلا الدكتور
يشعل سيجارة يظفر
نفس عميق                  الدكتور             عارف اكثر حاجه أثرت فى هى أيه

                                                     أولادى لم أتهمونى انى أنا السبب

                                                     فى موت أمهم .

                                                      الأتنين فى صوت واحد خدنا أيه

                                                     من مصر اديك رجعت مصر 

                                                      مع ان هى صاحبة الفكره و الأستقرار

                                                      فى مصر .

                                                      رجعت علشان تموت و تدبح زى 

                                                       الدبيحه .

تقطر دمعه من عين الدكتور

                                   جابر               طيب وانت ذنبك أيه .
                                الدكتور              و هى ذنبها أيه و أنت ذنبك ايه لم

                                                       أقتلك .

                                  جابر                تقتلنى .

                                          قطع 

مشهد 98                                                                             ليل \داخلى 
                                              داخل بيت جابر

أم جابر جالسه على سريرها

و صباح بجوارها              أم جابر            جوزك فين طفش منك 

                                   صباح              مش عارفه و الله خايفه عليه ما هو

                                                         مشيه بطال خايفه يكون الطوبه 

                                                         جات فى المعطوبه .

                                   أم جابر             يا ليلتك السودة .

 صباح تشرد بعيناها

                                    ام جابر            ممكن يا بنت لم دعيت عليه وقولته

                                                         تروح ما ترجع يكون ربنا أستجاب 

تضحك صباح                   صباح              من 20 سنة وانت بتدعى عليه 

                                                         أشمعنا المره دى .

                                   أم جابر             يا بنت متقلقنيش عليه دا قرد الصبح

                                                         تلاقيه جاى يتنطط .

                                   صباح               اقوم انام عاوزه حاجه بودي احمد

                                                         المدرسة بدرى .

                                  أم جابر              لا روحى نامى .

تشرد ام جابر بعيناها

ثم تتحدث إلى نفسها 

                                  ام جابر             معقول دا يحصل انا دعواتى مستجابه

                                                        لدرجة دى ، دعوة أيه بس يا رب هات

                                                         العواقب سليمه .

                                          قطع 

مشهد 99                                                                            ليل \ داخلى
                                          داخل فيلا الدكتور 

يقوم الدكتور من مكانه 
خارج من الغرفة           الدكتور            دى اخر ليلة ليك يا جابر حقوم أحفر 

                                                     قبرك.

بوجه مكدر الملامح        جابر              أنا مش خايف من الموت بس ممكن

                                                    تسمعنى .

                              الدكتور             خلاص يا جابر وقت الكلام أنتهى 

                               جابر               أسمعنى و بعد كدا ابقى أقتلنى .

                              الدكتور             عاوز تقول أيه .

                               جابر                أنا ...

ثم يصمت 

يخرج                       الدكتور              لم تعرف عاوز تقول أيه ابقى

                                                      قول لازم أخلص منك سلام

يخرج الدكتور من الغرفة

يترك جابر وحدة  
مشيرا لنفسه                  جابر              أتكلم يا جبان .

                                        قطع 
مشهد 100                                                                           ليل \ داخلى 
                                        داخل فيلا محسن

محسن يجلس على الكنبه

يشعل سيجار                 محسن          يعنى ايه جابر أختفى أنشقت الأرض

                                                  و بلعته .

الرجل الذى ذهب

يبحث عنه فى المقهى      الرجل          محدش يعرف حاجه عنه حتى أهله 

                                محسن           طيب كويس مش معاه ابن .

                                الرجل           قصدك ؟..

                                محسن            انت لسه بتسأل .

                                الرجل            طيب حتعمل أيه مع الصعيدى ده 

                               محسن           أبوالمعارف ده مفيش خوف منه تحت

                                                  أيدينا ولم نفرغ الفيلا من السلاح حبعته

                                                  بلادهم مكتف ولسانه مقطوع يقعد جنب

                                                  الجاموسه هناك 

يضحك الرجال من كلام

محسن 

                                         قطع 

مشهد 101                                                                         ليل \ خارجى

                                             داخل حديقة الفيلا 

يقوم الدكتور بحفر حفرة

و كهولته تجعله يحفر
ببطىء شديد والعرق

يتقاطر من جبينه 

ثم يتوقف يمسح

عرقه                                الدكتور         سامحينى يا جميله مش قادر أسامح 

                                                قطع 

مشهد 102                                                                         ليل \ خارجى
قبل الحارة الشارع العمومى 
ينزل أشرف من التاكسى
 و معه أسماء

                                             أشرف                  كفايه كدا يا أسطى .

ينزلان يسيران تجاه الحارة

يسيران بالسكه الحديد

و من الحارة يخرج

رجال جابرمحملين بالأسلحه

و من أمام المسجد يخرج رجال
صلاح محملين بالأسلحه

و تبداء المعركه بينهما 

تصيب أشرف رصاصة 
يحمله بعض الناس إلى 

المسجد و تستمر المعركه

                                                      قطع 

مشهد 103                                                                        ليل \ خارجى
                                                سيد على المقهى 

يسمع صوت ضرب النار

شاب يجرى تجاه عمارة

سيد يقوم سيد من المقهى

تجاه ضرب النار             سيد             فى أيه    

                                الشاب          أشرف حسين أتقتل مات ضربوه برصاصة 

                                  سيد            هو فين .
                                الشاب           فى الجامع .

يجرى سيد إلى المسجد 

و الشاب يواصل سيره

إلى شقة أشرف

                                                    قطع 

مشهد 104                                                                           ليل \ داخلى
                                          على باب شقة أشرف

الشاب يطرق بقوه 

يقوم حسين إلى الباب

و من خلفه زوجتة ام أشرف

                                    حسين           أيوه يالى بتخبط أسترها يارب

يفتح الرجل الباب              الشاب            ألحق يا عم حسين أبنك أشرف مات

                                   حسين            بتقول أيه 

                                   الشاب            أيوه لسه دلوقتى أتضرب بالرصاص

                                                      عند الجامع .

تسقط أم أشرف مغمى عليها

يخرج حسين مرتعش الجسد

حافى القدمين يهرول على 

السلم تدخل أم أسماء

على أم أشرف تحاول
أن تفيقها تجد مريان خلفها

                                     مريان              صحيح السمعناه ده 

 تبكى أم أسماء                 أم أسماء            شيلى معاى يا بنتى .

تدخل صباح إلى البيت

تصرخ 

                                             قطع 

مشهد 105                                                                          ليل \ داخلى
                                              داخل المسجد 
اشرف نائم على فخذ أسماء

يلفظ انفاسه الاخيرة             أشرف          الحمد لله أنى ح موت بين أديكى 

تبكى أسماء                       أسماء          أشرف أنت ح تعيش .

يضحك                           أشرف          بيقولوا الواحد لم يجيى يموت محدش 

                                                      يرفضله طلب قوليلى يا أسماء أنك 

                                                      بتحبينى ، اكذبى على حتى لو مش 
                                                      بتحبينى عمرك ما أقولتيها .

تئن بالبكاء                       أسماء           حرام عليك متقولش كدا انا لو مش بحبك

                                                      طيب ليه قبلت أنى أجوزك .

يبتسم                             أشرف          أنا عارف أنك ما بتحبنيش لكن أنا سعيد 

                                                      انى اموت وانا خطيبك و بين أديكى .

                                    أسماء            كفايه مش قادرة .

شيخ المسجد يقترب منه

                                    الشيخ            قول يا ابنى وراى .

                                                       أشهد أن لا اله إلا الله محمد رسول الله

 يفلظها أشرف                  أشرف           أشهد أن لا اله إلا الله محمد رسول الله

                                                       انا بردان ضمينى لصدرك يا أسماء

تضمه أسماء و تفيض

روحه تصرخ                     أسماء          أشرف أشرف 

الضرب مازال قائم خارج

المسجد يصل سيد

ألى المسجد يجد اشرف

مات يقف و الدموع 

تنساب من على خده 

و الدماء تسيل من تحت

جسد أشرف 

                                                          قطع 

مشهد 106                                                                         ليل \ خارجى
                                          فى الطريق إلى المسجد
حسين مازل يواصل الهروله

تجاه المسجد حافى القدمين

يسقط ويقوم يجد بولس

صديقة بجواره يمسك

بعصمه ومعه بعض الشباب

صبى القهوجى 

اصحاب المعركة عندما كثرة 

الناس ولا الجميع بالفرار

                                 حسين          أشرف مات قتلوه يا حبيبى با أبنى

                                 بولس           يمكن لسه مامتش لم نتاكد الأول

يهرول حسين يسقط مره 
أخرى .

تمتلىء المنطقة برجال 
المنطقة .

                                                          قطع 

مشهد 107                                                                         ليل \ خارجى
                                                 أمام المسجد 

قام الرجال والشباب إلى المنطقة

التى عليها المشكله ببعثرة

الأسمنت فى الأرض و الرمل

والزلط أصوات تتعالى           
                                       ص تتعالى            قطعوا كل حاجه يا رجاله

                                                                هما فاكرين المنطقة مفهاش

                                                                رجاله .

                                           ص                 لا دا فكرين كل حاجه عافيه 

                                          ص                  العافيه أيه لو كانوا رجاله 

                                                                يورنا نفسهم نقطعهم اهم
                                                                جريوا زى المعيز .

                                          ص                  أصبرنا عليهم كتير أوى .
                                          ص                  ربنا مش ح يتوب على بلدنا 
                                                                من عصابة لعصابة . 

                                                قطع 

مشهد 108                                                                          ليل \ داخلى 
                                                    حلم 

الدكتور ينظر إلى جميله 

تمر على جالسين بيدها

أناء ماء تسقيهم واحد يليه

الأخر ترتدى ثوب أبيض 

تقترب من زهران               جميله          خد أشرب .

                                    زهران         انا مش عطشان .

 تبتسم                             جميله           انا عارفه بس أشرب .

تسقيه وتنصرف وانتهت

من كل الناس تصل إلى 

جابر تمد يدها له بالماء

                                    جميله            تفضل أشرب 

                                 ص الناس          لا متسقيش جابر دا مجرم .

لم تسمع لكلامهم وتسقيه

                                    زهران           لا متسقهوش دا مجرم .

تبتسم جميله                       جميله            حتى لو كان مجرم ربنا بيسامح 

يقوم من نومه زهران يهمهم

                                     زهران          متسقهوش يا جميله .

يجلس يمرر يده على وجهه

                                     زهران          أستغفر الله العظيم .

                                           قطع 

مشهد 109                                                                         نهار \ داخلى

                                                فى غرفة أسماء

جالسه على سريرها 

نائمه فاقدة الوعى

بجوارها مريان 

أمها التى تبكى          أم أسماء             يا حبيبتى يا بنتى مش عارفه ليه حظك 
                             مريان              كدا لازم نشوف لها دكتور .

                           ام أسماء             كان هنا ادها حقنه وقال حتبقى كويسه .

مريان تقترب منها       مريان             همومك كتيرة أوى يا أسماء دا لو جمل
                                                   مستحملش .

تبكى ام أسماء تفتح عينيها

اسماء تنساب دمعه من

على خدها ثم تذهب 

فى أغماء مره أخرى

الجلوكوز المعلق لها

                                                قطع 

مشهد 110                                                                          نهار \داخلى
                                           داخل شقة اشرف

يجلس حسين و بولس 

فى صالة الشقة وسيد

                                  سيد           يا عم حسين ح نقل خالتى للمستشفى 

                                حسين          سيبنى فى حالى يا سيد أعمل العاوز

                                                  تعمله .

                                بولس           لو سبتها كدا حتموت .
                                حسين          المفروض هو الياخد عزاى اخد أنا عزاه

                                                   دى قطمت دهر .

                               بولس             مشئية الرب .

                               حسين             ونعمه بالله .

                               بولس             فى الجنه و نعيمها 

سيد يقوم من مكانه         سيد              أنا حطلب عربية أسعاف دى من يومين 

                                                   منطقتش .

                              بولس              أطلب يا سيد .

الصورة عل ام اشرف

هى نائمه على السرير

فى حالة أغماء .

                                      قطع 

مشهد 111                                                                           ليل \ داخلى 

                                             داخل فيلا محسن 

أبوالمعارف مقيد طالت
لحيته يجلس قرفصاء 
                              أبوالمعارف         برده كدا يا دكتور زهران تسيبنى

                                                      حتى انت يا سيد متسألش على 

                                                     أكيد ربنا حيفرجها و أروح تانى 

                                                      لعيالى .
                                                      وحشونى قوى قوى والله .

                                          قطع 

مشهد 112                                                                       نهار \ خارجى
                                                 فى الحارة 

صباح تأتى مهروله 
تستغيث بالناس 

                                صباح         ألحقونى فى عربية بتجرى وراى
يخرج صبى القهوجى

                               بقلظ           فى أيه يا أم أحمد .
                              صباح           العربية عاوزه تخطف أحمد .

                               بقلظ           مين دول .

يجرى إليه الصبى معه

بعض الشباب تجاه

السيارة التى تولى

مسرعه 

                                            قطع 

مشهد 113                                                                           ليل \ داخلى
                                              داخل شقة سيد

أم سيد تشتكى شدة المرض

و سيد يجلس بجوارها

تنهمر الدموع من عينه
                               الأم         يا سيد يا حبيبى أسمع كلامى هات مراتك

                              سيد          حاضر بس قومى أنت بالسلامة .

                              الأم          عارف يا سيد كان نفسى أشوف أولادك
                                             قبل ما أموت .

سيد يبكى                 سيد           أنت حتشوفى أولادى و تربيهم .

                            الأم           خلى بالك من نفسك عملت معاك القدرت عليه

                                           سامحنى لو كنت قصرت .

 يقبل يدها                سيد            مين اليسامح مين أنت ادتينى عمرك كله وانا

                                             جبتيلك وحده تنكد عليكى .

                            الام            قولها أنى مسمحاها .

سيد ينهمر فى بكاء 

شديد 

                                      قطع 

مشهد 114                                                                          ليل \ داخلى
                                      داخل فيلا الدكتور

يدخل الدكتور على جابر

يحمل مسدس بيده             الدكتور       خلاص قبرك جاهز نفسك فى حاجه
                                    جابر         اه نفسى فى حجتين 

                                  الدكتور        حاجتين مره وحده .

                                    جابر         تسمعنى للآخر عاوز اكلمك 

                                  الدكتور        قولى عاوز تقول أيه .

                                   جابر          أبنى أحمد مش عاوزه يعرف حاجه من 

                                                   الكلام الحقوله ده .

                                  الدكتور         عاوز تقول أيه .

                                   جابر           انا المجرم البيدور عليه انا القتلت مراتك

يضحك الدكتور ثم يقوم

من مكانه                      الدكتور         طيب ما أنا عارف أوعى يكون صدقت 

                                                    موضوع أنى بقتل الناس ده انا عارف

                                                    أنك قتلت مراتى من زمان .

                                   جابر           عارف أزاى .

يقوم الدكتور يحضر العروسة

التى أشتراها من احمد

أبن جابر                      الدكتور         شايف دى يا جابر .

                                  جابر           جبتها من فين دى .

                                الدكتور          مفيش جريمه كامله و ربنا بيوقعك فى

                                                   شر أعمالك .

                                           قطع 

مشهد 115                                                                           ليل \ داخلى

                                                  داخل بيت جابر

تجلس صباح فى غرفتها
تخرج فلوس جابر 150 ألف
جنيه و تضعهم على السرير

أمامها تمرر يدها عليهم

                                 صباح             اعمل ايه أسلمهم للناس البيجروا

                                                     الوراى و أيه ضمنى أن الفلوس 

                                                     بتاعتهم يمكن بتاعة غيرهم .

تحدق النظر                                      لا الفلوس دى حقى أنا مش حفرط 

                                                     فيهم دول حق أبنى أحمد تمن خدمتى
                                                      ليك يا جابر أنت و أمك حتى لو كان

                                                      التمن حياتك أنا خلاص أخترت ؟؟  ..
تسمع صوت أم جابر تنادى 

                                    ص              صباح صباح  

الباب تقوم بحمل الفلوس 

بسرعه و وضعتها مكانها

                                            قطع 

مشهد 116                                                                           ليل \ داخلى

                                                   داخل شقة سيد 

يسمع سيد طرقات على

باب الشقه يفتح 

يجد فرح زوجته يتبادلان 

النظرات وسيد حالة من 

الحزن ترتسم على وجهه

                                 فرح           البقيه فى حياتك يا سيد 

                                 سيد            حياتك الباقية .

                                فرح            ممكن أخش 

                                سيد             لا مش ممكن .

تشعر فرح بحرج           فرح             يعنى أيه .

                                سيد              يعنى زى ماسمعتى .

                                فرح             أنا اسفه .

يضحك بمراره              سيد             أسفه على أيه على أمى الى ماتت بحصرتها

                                                  أدتنى كل حياتها وانا معرفتش أختار زوجة

                                                  تريحها أخر يومين من عمرها .

                               فرح              أنا كنت ...

يقاطعها                      سيد              لا كنتى ولا مكنتيش أنت جايه تعملى 

                                                 الواجب خلاص مع السلامة .

                               فرح              بتطردنى تانى يا سيد .

                               سيد               وعاشر بالسلامة 

تبكى                         فرح               سامحنى .

                                سيد              هى مسمحاكى قبل ما تموت بس أنا مش 

                                                   مسامحك .

تمشى فرح و الدموع

على عيناها 

يدخل سيد ينظر إلى 

صورة أمه                    سيد             سامحينى يا ماما مش قادر

                                                 قطع 

مشهد 117                                                                          ليل \ داخلى

                                     داخل بيت جابر

تفتح صباح الباب تجد

سيد تنادى بصوت 

مرتفع                            صباح          دا سيد يا عمتى ، تعالى تفضل 

يدخل سيد                        سيد             مساء الخير يا خالتى .
مشيرا إلى صباح               سيد            جوزك فين .

                                  صباح           مش عارفه اكيد فى شغل أو مسافر .

                                  أم جابر          البقية فى حياتك .

                                    سيد             حياتك الباقية ، أيه حكاية الناس 

ينظر إلى صباح                                  العوزين يخطفوا احمد .

                                صباح             أنا جايه لقيت عربية بتقرب منى
                                                     واحد بيكلمنى بيقولى جوزك فين وقولتة

                                                    معرفش قالى طيب قوليله يخاف على أبنه

                                                     وعلى نفسه و عليكى لو مرجعش.... 

تبتلع الكلمه .

                                  سيد               مرجعش أيه .

                                  صباح            مش عارفة بيقول الأمانه .

                                   سيد              أمانة أيه طيب مش تفهمى منه .

                                  صباح            صباح لا خوفت و جريت أحسن يخطفوا

أظرفة عيناها دموع                              أحمد .

                                 أم جابر             ما هو حرامى أكيد سرق حاجه منهم 
                                  سيد                انا بكرى حقلب عليه الدنيا .

                                أم جابر             البنت دى عارفة حاجه ومخبياها 

تحدق النظر                  صباح               صباح عارفة ايه بس حرام عليكى 

يقوم سيد من مكانه            سيد                تصبحوا على خير .

يخرج سيد                   صباح                تصبحى على خير يا عمتى 

محاولة الهروب منها

                                أم جابر              وانت من أهله 

                                             قطع 

مشهد 118                                                                         ليل \ خارجى 
                                                الحارة 

تصوير الحارة من أعلا البيوت

صامته الحزن رابض داخلها
كل بيوت الخوف متربص به كل بيت
يوجد به قتيل أو ميت او مخطوف

و بعضهم يريد الهجره و الهروب

هو الملذ الوحيد الناس صامته و بعض 
منها يتشاجر و المقهى الجالسين 

عليها أشباح تلازم الصمت

الخوف يلتهم كل شىء امامه 
                                                     أغنيه 

                                                     قطع 

مشهد 119                                                                          ليل \ داخلى
                                                داخل فيلا الدكتور
الدكتور جالس أمام جابر 
                                   جابر        والله العظيم ما كان قصدى أقتلها 

                                 الدكتور        طيب ليه قتلتها .

                                  جابر        أصحابى هربوا من السجن يتكلموا مع بعض
                                                 دا أصبح غنى و دا دخل على مول كبير
                                                سرق الحزائن وده سرق محل ذهب و كلهم
                                                بقوا أغنيه دى فرصة البلد مفهاش شرطه جيه
                                               على بالى وقتها زوجتك جيت مرة هنا مع سيد 

                                                 سيد قالى دى عايشه مع جوزها لوحدهم 

                                                 كانوا عيشين بره ومعاهم فلوس كتير 

تقترب الكاميرا من وجه

جابر يتذكر الجريمة

ليلة التنحى ثم يقول

                                      جابر          ليلة التنحى .

                                         فلاش باك 

                                            قطع 

مشهد 120                                                                          ليل \ داخلى 

                                                  ليلة التنحى 

جابر يدخل غرفة نوم الدكتور

يجد جميله جالسه أمام التليفزيون

بعد بحث فى البيت عن شىء 

يسرقه لم يجد توقع أن غرفة 

النوم بها ما يبحث عنه ما خف

وزنه وارتفع ثمنه                     جميله           مين أنت حرامى .

بيده السكين يهددها                     جابر            فين الفلوس .

                                           جميله            أخرج بره .

يقترب جابر من الدولاب

يفتحة يجد علبة الصيغة 

يمسك بها تقترب منه جميله 

تحاول أخذها منه                      جميله           سيب دهبى و اخرج بره .
تمسك بدلاديب يدافع عن

نفسه االسكين تشق رقبتها

يقف جابر مذهول يرمى

بعلبة الصيغة و يجرى

يصل إلى باب الغرفة يستوقفه

صوت                               صوت           جيت هنا تقتل و تهرب يا جبان 

رجع يحمل علبة الصيغة و بعض

من النقود وجدها فى الدولاب 

وحمل معه دميه يضعهم فى حقيبة

جلدية كانت معه و خرج 

مسرعا يلهث تارك جميله 

الدماء تسيل منها على الأرض 

خرج يتخبط فى أساس

البيت العرق يتصبب منه 
                                                     قطع 

مشهد 121                                                                          ليل \ داخلى 

                                          داخل فيلا الدكتور
جابر تقطر دموع من عينه

                                    جابر             هو دا الحصل و الله ما كان فى نيتى
                                                       أنى أقتلها .

                                 الدكتور             طيب ليه عمرها ما أذت حد 

                                  جابر                كانت شجاعه .

يقترب منه الدكتور يلكذه

على وجهه ضربات 

متتاليه                         الدكتور            حرام عليك قتلتها ليه كان ذنبها أيه

                                                      علشان الفلوس تغور فلوس الدنيا 

                                                        كلها .

يواصل ضربة حتى يغمى

على جابر يخرج الدكتور

مسرعا من الغرفة 

                                             قطع 

مشهد 122                                                                           ليل \ داخلى 
                                            داخل شقة أسماء

جالسه على سريرها 

الحزن يرتسم على وجهها

تسمك بصورة احمد و أشرف
تضعهم امامها وتبكى             أسماء       هما دول نصيبى و احمد مات فى الميدان
                                                      و التانى مات بين أيدى فى بيتك

                                                       يا رب أنت اعلم بحالى تغنى عن سؤالى

                                                        صابرة على الأبتلاء .

تمسك بالهاتف تتصل          أسماء          الو، يا دكتور ، أشرف قتلوه من غير

                                                     ذنب كان نفسه يسمع منى كلمة حلوه أنى 

                                                     بحبه قالى أنى انا مبحبوش و هو بيحيبنى

                                                      معاه حق لكن لو اعرف انه حيموت كنت

ختنق صوتها و تبكى                              ........ ؟؟
                                    الدكتور         أن لله و إليه راجعون معلهش يا أسماء 

                                                        تحملى الصبر .

                                     أسماء            صابره و الله يا دكتور .

                                   الدكتور          الحق لازم يرجع لأصحابه مهما طال 

                                                       عليه الليل ، أسماء أنا لاقيت القتل جميله

                                                        و حفتح العيادة .

تمسح دموعها أسماء

                                    أسماء             صحيح يا دكتور هو خبر حلو بس كان 
                                                        نفسى يكون حقيقى .

تخيلا لها ان الدكتور يكذب

عليها حتى يخرجها من

أحزانها                           أسماء             تصبح على خير يا دكتور ملقتش حد
                                                         اكلمه يسمعنى و يحس بى غير
                                                         حضرتك بس للأسف لأقيتك عايش

                                                         فى الخيال .

وتقفل السكه الدكتور
يقفل السكه ويفكر فى أسماء
و أسماء تتمد على السرير        أسماء        انام يمكن يجى مع نهار بكره أمل جديد

                                           قطع 

مشهد 123                                                                         نهار \ داخلى 
                                            فيلا الدكتور 

الدكتور تذكر أبوالمعارف

منذ أن تحدث معه بأمر الأسلحه 

و بعده أختفى ، طلبه على الهاتف وجد

مقفول تسرب الشك إلى قلبه 

يدخل على جابر 

                                   الدكتور           تعرف أيه عن محسن صاحب الفيلا

                                                      البيحرسها ابوالمعارف 

ينعقد جبينه                      جابر             عمل حاجه.

                                 الدكتور           حاجه زى أيه ، لا بس كنت عاوز اعرف

                                                      الراجل ده بيشتغل أيه .

                                   جابر             بيشتغل مجرم .

                               الدكتور              يعنى الشاب راح فى شربة ميه .

                                 جابر                مين ده .

                               الدكتور              ابوالمعارف كان عرف موضوع كدا 

                                                       بلغنى بيه و من وقتها اختفى و انا

                                                       أنشغلت معاك ونسيت .

                                جابر                قولى عاوز تعرف ايه عنه .

                              الدكتور              ممكن يقتل .

                                جابر               محسن دا ممكن يعمل أى حاجه فى الدنيا

                                                     بس أيه الموضوع ده العرفه صاحبك 
                              الدكتور             موضوع كدا ممكن تساعدنى .

                                جابر               أكتشف انه بيتاجر فى السلاح

يتعجب                      الدكتور             ما هو أنت عارف كل حاجه .

                               جابر              ح ساعدك مش علشان خايف من الموت
                            الدكتور               مش مهم ح تساعدنى ليه المهم تساعدنى

                                               قطع  

مشهد 124                                                                        نهار \ خارجى

                                                فى الحارة 
تشتعل النار فى بيت بولس 

و شباب الحارة يهرولون 
شمالا ويمينا لأطفاء النار 

و بولس وحسين يقفان يحاولان

يساعدان الشباب لكن صحتهما
لا تساعدهما يحمل جردل ماء

بولس يأخذه منه الشاب

                                        الشاب           خلى عنك يا عم بولس .

سحب من الدخان الكثيف

تتصاعد إلى السماء من 

بعد أن طفيت النار 

غاب عن الاحداث سيد 

تحضر مريان من العمل 

تقابلها أسماء تحتضنها 

تبكى مريان                       مريان          كل شىء راح يا أسماء 

اصوات الناس تتداخل
                                       ص                ميه ميه بسرعه .

أم أسماء و صباح زوجة

جابر يساعدان أسماء

فى إحضار خرطوم الماء

                                             قطع 

مشهد 125                                                                      نهار \ خارجى
                                             فى الشارع 

فى شوارع مدينة السادس
من أكتوبر يمر سيد على
فيلا محسن يسأل الحارث 

الجديد عن ابوالمعارف 

                                         الحارس          مين ابوالمعارف ده 

                                           سيد              كان شغال هنا قبلك .

                                       الحارس           لا معرفوش .

                                         سيد                طيب هو قافل تليفونه ليه .

                                     الحارس             يا سيدى ما قولنا منعرفوش 

                                        سيد               طيب براحه .

                                     الحارس            وانت مين حضرتك .

ساخر منه                           سيد               انا برده معرفوش سلام .

يسير بعيد يكمل

سيره                                 سيد                اشوف الدكتور .

الحارس يمسك بالهاتف         الحارس           أيوه يا محسن بيه 

                                           قطع 

مشهد 126                                                                        نهار \ خارجى

                                                    الحارة 

تنطفىء النار و مريان تواصل

بكائها                                أسماء            الحمد لله .
                                      مريان            كل شىء أتحرق .

                                      أسماء            ربنا يعوض عليكم .

                                      صباح           شدى حيلك يا أبله مريان .

                                      مريان           متشكره يا صباح .

و يشتد بكاء مريان               أسماء           خلاص انت بتبكى ليه كل حاجه

                                                        تحرقة و خلاص وبعدين عفش 

                                                        شقتكم كان قديم وعاوز يتغير 

تضحك مريان                     أسماء          ايوه كدا اضحكى اودتك مسنياكى 

                                                       فوق انا مش لاقيه حد أرغى معاه .

                                    مريان           انا مش زعلانه على العفش التحرق

                                                       انا زعلانه على أنه النهاردة وصلتنى
                                                      الدعوة و ح سافر و مش حرجع تانى .
                                  أسماء             مش هو ده الى كنتى عوزاه .
تخرج مريان من حقيبة يدها

دعوة السفر و تقطعها 
وتلقى بها على الرماد 

يبتسمان و تحتضن أسماء

مريان يجدان فرح زوجة سيد

خلفها تحمل حقيبة ملابسها

                                       فرح             سيد فين يا أسماء .

                                        قطع 

مشهد 127                                                                         نهار \ داخلى 
                                             داخل فيلا الدكتور

سيد على باب الفيلا 
ينادى على الدكتور زهران

يضع يده على جرس

الباب ينظر له الدكتور من 

الشرفه                           جابر           لو سمحت يا دكتور متقولش لسيد أنى هنا

الدكتور يواصل سيره إلى

الطابق الأرضى أثناء

خروجه يسمع صوت 

التليفون الأرضى الذى

لازم الصمت كثيرا            الدكتور          الو مين 

                                   المتصل          حضرتك الدكتور زهران .

                                   الدكتور          ايوه .

                                  المتصل          معاك حضرتك جامعة الدكتور أحمد 

                                                      زويل فى ميعاد لحضرتك يوم الأحد 

                                                      القادم الساعة 11 .

يقف الدكتور متعجب

يضع السماعة فى صمت

و فكره مشغول بما

سمع , صوت سيد يقطع 

عليه خياله                       سيد            يا دكتور هو أنت نسينى ولا أيه .

                                          قطع 

مشهد 128                                                                        نهار \ خارجى 
                                                 فى الحارة 

يقف حسين هزيل الجسد 
بجوار بولس بجوار ركام

الشقة المحترقة التى هى

فى الدور الأرضى            حسين         بولس تعالى نطلع فوق عندى غير هدومك

                                                    علشان نروح مشوار .

                                  بولس           سيبنى دلوقتى يا حسين يا أخويه 

                                                    ادور يمكن لأقى حاجه متحرقتش .

                                 حسين            سيب كل حاجه زى ماهيه بكرة أخلى

                                                     الشباب و سيد أنا مش لاقيه لم يجيى

                                                      يشيلوا كل حاجه بس تعالى عاوزك

                                 بولس             مشوار ايه ده 

                                حسين             ام أشرف لازم أروح أزورها ضرورى
                                                     أنا قصرت فى حقها .

                                 بولس             بس دى فى حكم الميت..  سامحنى 

                                حسين              حتى لو مش حتشعر بى لازم أروح 

                                بولس              أصيل يا حسين .

يمسك كل منهما بيد الآخر

و يسيران .

                                           قطع 

مشهد 129                                                                        نهار \ داخلى

                                                 فيلا الدكتور 

سيد يسير خلف الدكتور

فى الحديقة                  سيد        كنت بدور على جابر و عديت على أبوالمعارف

                                            ملقتوش مش عارف الناس بتختفى كدا ليه من

                                            حياتنا حتى أشرف سابنى و راح 

يظفر نفس عميق         سيد          فى حاجه غلط بتحصل .

يصل إلى البرجيله

يجلس                    الدكتور        فى أنتقال من مرحله إلى مرحله لازم يحصل 

                                              لخبطه أحنا فى مرحلة اللخبطه .

                             سيد            أه والله كل حاجه تلخبطت .

                           الدكتور         أبوالمعارف فى محنه كبيرة جانى قبل أسبوع 

                                              وقالى أنه اكتشف أمر خطير .

                                            قطع 

مشهد 130                                                                         نهار \ داخلى
                                            داخل فيلا الدكتور

يمسك سيد بجابر الذى لا
يستطيع أن يقف على قدماه

و الدكتور يقف خلفهما 
ينظر سيد إلى الدكتور يجد 

سيد يحدق النظر فيه                  الدكتور        أيوه هو المجرم .

ينظر سيد للأرض يدارى

خجله                                      سيد          انا أسف يا دكتور .

                                          الدكتور         خده من هنا مش عاوز أشوفه 

                                                           و أبقى تعالى نشوف ح نعمل أيه

                                                          فى موضوع أبوالمعارف .

                                           جابر          أسندنى يا سيد مش قادر أمشى

                                           سيد            ليه كدا يا جابر .

                                          جابر         أرحمونى بقى ، ليه ما بترجعش 

                                                         الحصل ، خدنى لأقرب قسم شرطه .

                                         سيد            طيب روح شوف أمك و مراتك وابنك

                                        جابر           مش عاوز أشوف حد ولا عاوز حد

                                                          يعرف حاجه عنى .

يسيران الأثنان خارج الفيلا

يجلس الدكتور فى البرجيله

يستنشق نفس عميق                الدكتور          يمهل و لا يهمل .

                                            قطع 

مشهد 131                                                                          نهار \ داخلى
                                           داخل قسم الشرطه 

يدخل جابر و من خلفه سيد
                                   جابر             أيوه يا بيه جاى أبلغ عن جريمة قتل

                                 الظابط           فين دى .

                                  جابر            من سنة حصلت .

                                 الظابط           جاى تبلغ دلوقتى .

                                  جابر            أصل أنا القاتل .

                                الضابط          الله يخرب بيت الترمدول الى ملىء البلد 

                                                   هى مش ناقصه على الصبح احنا فينا

                                                   المكفينا .

                                  سيد            صحيح يا بيه كل كلمه بيقولها جابر هى

                                                   حقيقة .

                                 الظابط          أفتح محضر .

                                              قطع 

مشهد 132                                                                         نهار \ داخلى
                                                  داخل شقة أسماء
أسماء تجلس مع كل من فرح
ومريان 

أم اسماء تضع الاطباق      أم أسماء         كلوا يا بنات مطرح ما يسرى يمرى
                                   مريان           أكلك حلو يا خالتى .

                                   أسماء           تقدرى تقولى غير كدا .

                                   فرح             لا صحيح اكلك حلو .

                                أم أسماء           هى الواحدة ليها غير بيتها و جوزها

تشعر بالحرج فرح من
كلام أم أسماء               مريان              طيب ماتعلمينى بتعملى الأكل ده أزاى
                             أم أسماء             اعلمك أيه بس أنتم بنات الجيل ده بيأكلوا

                                                      دفريلو .

يضحكن البنات من كلام 

أم أسماء                    أسماء               أسمها أدرفلى ، و بعدين احنا جيل بيحب

                                                     الدلع .

                             أم أسماء             دلع أيه بس دى خيبه الواحدة تشبع غير 

                                                     من طبيخ أيديها .

فرح تقوم                    فرح                 طيب أستاذن انا .

تقوم أسماء معها إلى 

الباب                       أسماء              زى ما قولتك مارستى حياتك الطبيعية 

                                                  اطبخى و تذوقى و أستنى جوزك .

                              فرح               بس خايفه يطردنى .

                            أسماء               لم يخش عليكى أبتسمى فى وشه و ملكيش

                                                  دعوة سيبى الباقى على الله وعلى.

تيتسم فرح                 فرح                متشكره يا أسماء .

يحتضنان بعضهما تبكى
فرح                        أسماء               ياله مفيش وقت .

                          أم أسماء              نورتينا يا مريان يا ريت شقتكم كانت 
                                                   تحرقة من زمان 

يضحكن جميعا 

                                                قطع 

مشهد 133                                                                         ليل \ خارجى
                                              امام فيلا محسن

بجوار فيلا محسن تقف سيارة

الدكتور عن قرب منها بها

الدكتور وسيد متحفزان 

                                  سيد           الساعة 12 أهيه .

                               الدكتور           خلى بالك من نفسك زى ما قولتلك 

                                 سيد             ربنا يسهل ادعيلى .

ينزل سيد من السيارة 

يتجه إلى سور الفيلا

من الخلف 

                                              قطع 

مشهد 134                                                                          ليلا \ داخلى
                                           داخل بيت جابر

تجلس أم جابر واضعه يدها
على خدها حزينة                ام جابر           يا ريت كان لسانى أنقطع قبل ما أدعى

                                                         عليك .

صباح تقترب منها تحتضنها

و تبكى                             صباح           وانت ذنبك أيه بس .

                                   أم جابر            ذنبى معرفتش أربى .

                                     صباح            هو انت قصرتى فى حاجه .

                                   أم جابر            كان ممكن يكون أحسن من كده .
                                    صباح             أدى الله و أدى حكمته بكره أروح 
                                                         أزوره .
                                   أم جابر             قوليله أمك مسمحاك .

العجوز حزينة تتحدث بقهر

كأنها فى حالة شبه هستريه 

تبكى صباح 

                                    صباح             هو عارف كدا كويس ، فى أم تكره 

                                                         ضناها .

                                              قطع 

مشهد 135                                                                           ليل \ داخلى

                                                داخل فيلا محسن 

يدخل سيد يتسلل خلف 
السور و الأشجار إلى داخل
الفيلا يصل إلى البدروم 

يحاول أن يفتح الباب يحدث

صوت يجد حارس العقار 

خلفه يختفى سيد ثم يضرب

الرجل على رأسه يغمى 

عليه                       ص أبوالمعارف           مين البره .

                                         سيد             أنا سيد يا أبوالمعارف 

                                  أبوالمعارف          أفتح الباب انا هنا ، حكمتك يا رب 

                                        قطع 

مشهد 136                                                                           ليل \ داخلى

                                            داخل غرفة أسماء

مريان جالسه على السرير

بجوار أسماء                   مريان          أخبار طبيب القلب .

                                  أسماء           مش عارفة والله كلمته من يومين قالى

                                                    كلام غريب مسك القاتل و حيفتح العيادة

                                                     تلاقيه كان بيحلم .

                                  مريان           انت بتستعبطى فى حد بيحلم بالشكل ده

 تتوقف أسماء وتشخص

ببصرها                        أسماء           ممكن يكون حقيقة .

                                 مريان            طبعا و تلاقيه لم لاقكى مصدقتهوش زعل

                                 أسماء            زعل أنت بتخرفى 

                                 مريان            روحيله يا أسماء الراجل لم يكون عاوز

                                                     يتكلم ما بيلاقى حد غيرك وانت كذلك

                                                     فى حاجه بينكم حقيقة بس للأسف عملين

                                                     مش وخدين بالكم .

                                   أسماء           ممكن يكون ...

                                  مريان           يا طبيب القلب بقيت حبيب القلب

تضربها أسماء بالوسادة

و يتبادلان الضحكات

صوت ام أسماء                 ص             فى أيه يا بنات .

يصمتان مرة واحده 

                                          قطع 

مشهد 137                                                                       شروق \ داخلى

                                               داخل فيلا محسن 

سيارات من الشرطة العسكرية
و الداخليه و تملىء الفيلا يحملون 
السلاح إلى داخل السيارة          الضابط         متشكر يا أبوالمعارف أنت صعيدى    

                                                          جدع انا بشكرك .
يرفع يده مبتسم أبوالمعار ف يقدم

له التحيه                         أبوالمعارف        تمام يا فندم مصر بخير ديما .

يقف أبوالمعارف مهمل اللحيه

وثيابه مهمله مع سيد والدكتور 
فى حديقة الفيلا                     ابوالمعارف         متشكر يا دكتور .
                                           الدكتور           على ايه بس سامحنى أن كنت 

                                                                تأخرة عليك شويه .

يبتسم و     يحتضنه                  سيد              أبوالمعارف لكل حاجه عارف حمد

                                                            لله على السلامة يا بطل .

                                   ابوالمعارف          أنت أخوية الي يضحى علشانى كدا

                                                           يبقى أكتر من أخ وصاحب .

                                      الدكتور           على فكرة سيد بيحبك أوى .

                                  أبوالمعارف           ربنا يبارك فيكم .

                                   الدكتور             ممكن يا أبوالمعارف تشتغل معاى 
                                                         بضعف المرتب .

                                    سيد                أبسط يا عم وكمان شغل أهوه .
                               أبوالمعارف           معلهش يا دكتور أنا بعتذر بس اليومين
                                                        الى تحبست فيهم علمونى كتير .
                                 سيد                   نروح تغير هدومك و بعد كدا نتكلم
                            أبوالمعارف             و بعد كده البلد ، بلدك إلا بلدك على 

                                                          القطار عطول .
                                  سيد                  بس يلا بينا .
                               الدكتور                أستنوا أوصلكم .
ينظر إلى محسن داخل 

البوكس حبيس ومعه    ابوالمعارف           فى ناس زى الرصيف وسخ لازم 
رجاله                                               يتكنس ناس بتعرق على الرغيف 
                                                       و ناس بتعرق من التنس .
يضج الثلاثة بالضحك                            الله يرحمك يا عمنا فؤاد قاعود
                                          قطع 

مشهد 138                                                                       نهار \ خارجى
                                            داخل قسم الشرطة
صباح مع جابر تزوره وحيدة
عبوسة الجبين                     صباح          يا جابر كلام أمك طلع حق 
                                      جابر           بوسى أيديها و خليها تسامحنى .

                                    صباح            بتقولك مسمحاك و ربنا يفك سجنك

                                     جابر             صحيح .

تقطر دمعة من عينه           صباح            اه والله بتعيلك فى كل صلاة 

                                     جابر            أحمد أمانه فى رقبتك الفلوس المعاكى

                                                       دى حقى أوعى حد يعرف عنها حاجه

                                                        دى حقك وحق أحمد .

                                  صباح              فلوس أيه بس خدهم وأطلع لنا بالسلامة

                                   جابر              خلاص معدش ينفع أسمعى الكلام .
                                  صباح              حاضر يا أخويه .

الشاويش خلاص الزيارة

خلصت                          جابر            لو عوزتى حاجه روحى لسيد .
                                  صباح            حقوملك محامى .

                                   جابر            خلاص معدش ينفع المحامى ولا غيرة 

                                                     النافع ربنا .

تبكى صباح 

                                                 قطع 

مشهد 139                                                                          ليل \ داخلى
                                         داخل شقة سيد 

يفتح سيد باب الشقه معه
ابوالمعارف يجد فرح فى

الشقة والشقه مرتبه تبتسم

فرح                                فرح          أجيبلك عشاء 

سيد يحدق النظر فيها يجد
أسماء خلفه على باب الشقه

                                    أسماء         حمدلله على سلامة يا سيد شوفت صورتك

                                                     فى التليفزيون . 

                                   سيد             الله يسلمك ، ما تخش يا أبوالمعارف

مازل يقف على الباب 

و سيد نسيه من المفاجئه 

                            أبوالمعارف       مستنى لم تخلصوا تعارف أنت واهلك هو 

                                                  أنت كنت مسافر .

يقهقه سيد                   أسماء            أنت أبوالمعارف ربنا يكرمك أنت بطل .
                           أبوالمعارف         متشكر ربنا يكرمك من ذوقك .
أسماء تنظر إلى فرح 

محاولة من أسماء أن

لا يفتعل مشاكل سيد

معها                          أسماء           أنت لسه واقفه تعالى نجهز لقمة للأبطال .

يدخلان إلى المطبخ

                             سيد              الفضائيات عملت منك بطل .

                         ابوالمعارف         أدعيلى بقيت معى فى البطولة و الدكتور 
                                                 يبقى أيه المخرج .

يضحك سيد 

                                                 قطع 

مشهد 140                                                                           ليل \ داخلى 
                                                  داخل السجن 

جابر و محسن كل منهما

جالس بجوار الآخر       جابر             أنت كلب خلتنى أعمل حاجات كتير
                                                   قتلت ناس وخوفة ناس بسببك .
                             محسن            انت مجرم حتى زوجة الدكتور 
                                                  قولتلك أقتلها .
                              جابر              بس انا خدت حقى منك عارف مين دل 
                                                 الدكتور انه يبلغ عليك ، انا .

يقترب منه محسن يصفعة

على وجهه               محسن             غبى حتفضل طول عمرك غبى .

جابر يرد الصفعة له 

يمسكان فى بعض 

                             جابر            كان لازم أحمى أبنى منك .

                            محسن            حقتلك .

                                             قطع 

مشهد 141                                                                            ليل \داخلى 
                                                  داخل الحجز 
كل منهما يجلس فى ركن
بعيد عن الآخر يتبادلان 

النظرات فى صمت ، يلهسان

من كثرة الخناق يجلسان مستسلمان 

                                  محسن        متقلقش الناس بتوعنا مش حيسبونا هنا

                                                  كتير .

                                 جابر           أسيادك أنا مليش أسياد أنا خلاص عرفة

                                                   مصيرى . 

                               محسن           متقلقش حخليهم يطلعوك براءة دول من 

                                                  مش قليلين فى البلد ناس أيدهم طايله.

ينقطع النور عن القسم

يصمت جابر ومحسن
يفتح باب الحجز يدخل

الثلاثة أشخاص يحملون

مسدسات يضربون 
محسن وجابر يطرحهما

قتيلان ، يلفظ أنفاسه
الأخيرة                          محسن            مش قولتلك مش حيسوبنا هنا كتير .
يقفل باب الحجز مرة 

أخرى و يخرج الأشخاص
يتركان جثتان خلفهما 

                                               قطع

مشهد 142                                                                          ليل  \ داخلى
                                              فى محطة مصر 

أبوالمعارف جالس داخل 

القطار يحدق النظر فى

الناس التى تمر على الرصيف

ثم يهمس قائلا 

                                أبوالمعارف        مهما بعدت راجع تانى أصلا أنا بحبك 

                                                       ، الدنيا كلها بتحسدنى على حبك
                                                        و يقولوا خدت منها أيه .
                                                       اضحك و أبص للسماء و أقول .

                                                        سبحانك علام الغيوم .

يتحرك القطار رويدا 

رويدا                      أبوالمعارف          يا وبور الساعاة 12 يا مقبل على الصعيد 
                                                     طير يا وبور طير حكايتى معاك لسه 

                                                     طويله قوى قوى قووووووى  .

يضحك يواصل القطار

سيره و تقف الكاميرة

على كلمة محطة مصر 

                                               قطع 

مشهد 143                                                                      صباح  \ داخلى

                                              فيلا الدكتور

أسماء واقفه أمام الفيلا 

ترن الجرس يخرج

الدكتور يبتسم                    الدكتور          لو ما جتيش كنت حجيلك .

                                     أسماء            أنا أحق أنى أجيلك .

يسيران فى الحديقة

إلى الداخل الكامير 

تتجول فى الحديقة بعد

برهة يخرج الدكتور ومن

خلفه أسماء يحمل حقيبتة

يرتدى أحسن اللباس 
                                   الدكتور            أوه كنت ح أنسى 
يقترب من أسماء يمسك

بأصبعها يضع به دبله

                                  أسماء               متتأخرش على .
                                الدكتور              الساعة 10 شكلى حتاخر على الميعاد 

                                 أسماء               هو ضرورى أوى ممكن تأجله .

                                الدكتور              دا ميعاد كان نفسى فيه من سنين .

                                                        ( غدا فى مدينة العلم ) 

                                               قطع 

مر عام و نصف

مشهد 144                                                                        نهار \ خارجى 
   مر عام و نصف

                                  فى الحارة يوم 3/ 7 / 2014 م 
أمام بيت جابر حانوت البقالة التى
تم أفتتاحه بالفلوس التى أخذها 
من محسن ، لافته كبيرة بقالة الثورة
تقف صباح زوجة المرحوم جابر

يقترب سيد بيده طفله الصغير 
من البقالة أم جابر جالسه أمام 

البيت                               سيد              السلام عليكم يا خالتى .

                                أم جابر              و عليكم السلام ازيك يا سيد ، أبنك ده 

                                                        أسمه أيه ؟..

                                     سيد               سميته أشرف على أسم المرحوم .

                               أم جابر                أصيل يا سيد و الله ما شوفتش جابر 

                                                        أبنى  من يومين مجاش الوسخ ده .

يغضب سيد ويعلم أن العجوز

أصابها داء الشيخوخه و عقلها

فى حالة هذيان ، أبنها جابر قتل

منذ عام يشيح بوجهه          سيد               حاضر أروح أشفهولك .
يمر بولس افندى ومعه أبنته

مريان                           بولس           السلام ، أيه يا سيد مش جاى معانا .

يبتسم سيد                        سيد             كنت هناك امبارح انا و فرح واشرف 

                                                      ألتقطنا صور لذكرى .

بحماس                         مريان             دى مصر كلها هناك كل الميادين ممتلئه

علم مصر بيدها                                   30 مليون فى الشوارع مش حنرجع إلا

                                                       لم يرحل ..

تمتص شفاتيها               أم جابر            عشنا وشوفنا البنات بتروح المظاهرات
تبتسم مريان                  مريان              بنات اخر زمن بقى يا خالتى ..

ينصرف الجميع و تبقى 

أم جابر وحدها              ام جابر          الله يجيبك يا جابر ..

تنظر إليها صباح فى عينيها

دمعة متحجرة .. سيد يتبادل
النظرات مع صباح بيده صغيرة يسير
إلى بيته بيده يأسف على حال العجوز 
                                                  قطع 

مشهد 145                                                                         نهار \ داخلى

                                             داخل فيله الدكتور

يرتدى الدكتور بدلته و من خلفه

أسماء هى تنتظر قدوم مولودتها

الصغيرة أنها حامل                الدكتور              مالك شكلك تعبانه اوى النهاردة 

                                                               دا أنت لسه فى السابع .

تضع يدها على بطنها تتوجع      أسماء                يا حبيبى جميله بنتك تعبانى اوى 

يبتسم                                 الدكتور               لسه مصره تسميها جميلة .

                                        أسماء                 طبعا ..

تقترب أم أسماء التى تحمل 
على يديها خوان عليه طعام

                                  أم أسماء              فطارك يا جوز بنتى يا أحسن دكتور.

يبتسم                              الدكتور             تعبك معاى يا حماتى ..

تتوجع أسماء                   أم أسماء            مش قولتلك خليكى فى السرير ، بطلى

                                                         دلع بقى لازم تتممى على الدكتور قبل

                                                         ما يخرج ..

                                     أسماء             أه طبعا ، دا الدكتور زهران !..
يخجل الدكتور من ثناء أسماء

عليه 

                                  أم أسماء            شكلك حتعمليها النهاردة .

                                   الدكتور           أيه حتولد بنت سبعه ..

                                  أم أسماء            حقولكم على سر ، أنا ولدت أسماء

ينتبه لها                                              بنت سبعة شهور 

يضج الثلاثة بالضحك 

يقوم الدكتور من مقعدة

للأنصراف                    الدكتور            طيب عاوزه حاجه يا حبيبتى .

يقبل جبين أسماء              أسماء              خلى بالك من نفسك .
                                 الدكتور             حاضر ، خلى بالك منها يا حماتى .

                                  أسماء              متروحش الميدان تعالى علطول بعد 

                                                       العيادة .

                                الدكتور              يمكن بس احتمال اعدى كدا اشوف 

                                                       الوضع ..

                                 أسماء               لا اله إلا الله .

                                الدكتور              محمد رسول الله ..

                                           قطع 

مشهد 146                                                                    غروب \ خارجى 

                                          فى ميدان التحرير 
الدكتور زهران يقترب من الميدان 

زحام شديد لافتات تعلق فى كل مكان 
صوت رنين الهاتف يرد 

                                      الدكتور           الو ..

                                   أم أسماء             الحقنا يا دكتور اسماء بتولد تعبانه

                                                          أوى ..

                                    الدكتور             حاضر انا جاى دلوقتى ...

ينصرف الدكتور بسيارته

يعانى من الزحام الشديد

صوت يسقط حكم المرشد 

أرحل أرحل 

يدير المذياع على صوت 

الفريق عبد الفتاح السيسى 

الذى يقلى فيه البيان            الصوت الفريق 

                                                      إن القوات المسلحة لم يكن فى مقدورها 
                                                     أن تصم آذانها أو تغض بصرها عن نداء
                                                      جماهير الشعب التى إستدعت دورها    

                                                       الوطنى وليس دورها السياسى .
الدكتور يزيد من سرعته 
و الطريق ممتلىء بالمتظاهرين 

                                      الدكتور         بداية مبشره ،،

قاصد الخطاب  

                                             قطع 

مشهد 147                                                                           ليل \ داخلى

                                           داخل مقهى عنبه 

القهوة ممتلئه المقاعد 

و كثير من الناس تقف تتفرج عن

خطاب وزير الدفاع وسيد 

جالس بين الناس وبقلظ 

و ابو أشرف ظهر عليه الحزن

                                  السيسى        اجراء إنتخابات رئاسية مبكرة على أن 
                                                  يتولى رئيس المحكمة الدستورية العليا إدارة
                                                  شئون البلاد خلال المرحلة الإنتقالية لحين 
                                                   إنتخاب رئيساً جديداً .
صوت ضجيج فى المقهى   ص الناس     الله اكبر الله كبر ،، ربنا يخلينا الجيش .

                                                     هههههههههه هههههههههه ...

جالس عجوز لا يحرك ساكن

يرتشف سيجارته                 سيد             أيه يا عم الحاج مش فرحان ولا أيه 

                                                      الجيش قال كلمته ..

يرتشف من سيجارته نفس 

عميق                            العجوز      يا أبنى انا عشت الحكم الملكى و العسكرى

                                                  و المدنى ، بالنهار انفخ الهم الزى دخان
                                                   السيجارة ، و بالليل أمضمض فمي بنكته

                                                   قديمة بسمعها كل يوم و برضه بضحك 

                                                   أنام و أقوم أصلى الفجر و دوام الحال من

                                                 المحال ، دا مستقبلكم أنتم إحنا دفعنا الفاتورة 

                                                  كاملة و حاسبنا على مشاريب مشربنهاش ..
يرمق سيد العجوز بنظرات 

متعجب يرن هاتف سيد

يخرج بره قهوة                سيد           الو .. أستنى مش سامعك ، أبو العارف لكل

                                                      حاجه عارف انت فين يا راجل ..

                         ابو المعارف             أنا فى رابعة العدوية ،،

                                سيد                بتعمل أيه .!! ..

                        ابو المعارف             بدافع عن الإسلام ، من أعداء الاسلام فى

                                                    ميدان التحرير ..

يضحك                      سيد                  انا كنت امبارح فى ميدان التحرير ؟ ..

                                            قطع  
مشهد 148                                                                           ليل \ داخلى
                                                 ليل \ داخلى 

أسماء تتحمل على أمها خارج الفيلا  

تشتكى                                  أسماء           الحقينى يا ماما مش قادرة خالص 
                                            الأم           حاضر يا بنتى ح ناخد تاكسى نروح
                                                            المستشفى الله يجيبك يا زهران

تشير الام إلى تاكسى أجرة 

يقف أمام باب الفيلا ينزل          السائق            ألف سلامة يا مدام 
السائق مسرعا يفتح الباب

تجلس أسماء فى المقعد 

الخلفى تشتكى وتبكى 

                                          الأم            يالا يا أبنى على أقرب مستشفى ..

السائق بسرعة يجلس

على مقعدة 

                                                  قطع 

مشهد 149                                                                          نهار \ داخلى 
                                          الدكتور يقود السيارة

يصل إلى مكان مزدحم ميدان 

الحصرى فى مدينة السادس

من اكتوبر و الدنيا مزدحمه

وجدا كل الشوارع لا تجد بها

إلا الخطاب و كل الأذان تسمع

                                  السيسى            إتخاذ الإجراءات التنفيذية لتمكين ودمج 
                                                       الشباب فى مؤسسات الدولة .
                                                       تشكيل لجنة عليا للمصالحة الوطنية من 
                                                        شخصيات تتمتع بمصداقية .
ينزل الدكتور عن سيارته
يسير على الاقدام تجاه

فلته 

                                     السيسى            حفظ الله مصر و شعبها الأبى العظيم 

يصل الدكتور زهران 

يفتح باب فلته يجدها 

خاليه يصعد إلى الطابق

الثانى                                الدكتور            يا أسماء يا أسماء 

يفتح غرفة تليها الأخرى

حتى يصل إلى  غرفة نومه

يفتح الباب تتخيل له جثة 

جميلة التى ذبحت ليلة التنحى

فى مكانها عودته الذكرى 

يصرخ و يقفل الباب يجلس

قرفصاء يرن هاتفه المحمول

يحدث ضجيج فى المكان ، بأيدي 

مرتعشه يمسك الهاتف ،،

صوت الهاتف يعلوا مع هدوء المكان 

يقترب به من أذنه و العرق يتقاطر
من على جبينه                       الدكتور             الو ؟؟.                     
                                                  النهاية 

